Монгол Улсын Их Хурлын 2009 оны хаврын ээлжит чуулганы Төрийн байгуулалтын байнгын хорооны 2009 оны 6 дугаар сарын 30-ны өдөр (Мягмар гараг)-ийн хуралдаан 10 цаг 00 минутад Төрийн ордны “А” танхимд эхлэв.

УИХ-ын гишүүн Д.Дондог ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 15 гишүүн ирж, 71.4 хувийн ирцтэй байв. 


Чөлөөтэй: Ө.Энхтүвшин, Г.Баярсайхан, Д.Загджав, Ч.Мөнх-Оргил, Ж.Сүхбаатар;


Өвчтэй: Э.Бат-Үүл;

Нэг. Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөл (хоёр дахь хэлэлцүүлэг) 


Хэлэлцэж буй асуудалтай холбогдуулан Сангийн сайд С.Баярцогт, мөн яамны Төрийн нарийн бичгийн дарга Д.Баттөр, Орлогын хэлтсийн дарга Ж.Ганбат, Хөрөнгө оруулалтын хэлтсийн дарга М.Батгэрэл, Нэгдсэн төсвийн  хэлтсийн дарга Н.Нарангэрэл, Төсвийн бодлогын газрын Зарлагын хэлтсийн мэргэжилтэн н.Мөнгөнцэцэг, УИХ-ын Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Сангийн сайд С.Баярцогт танилцуулав. 


Танилцуулгатай холбогдуулан УИХ-ын гишүүн Д.Энхбат, Су.Батболд, Д.Очирбат, Н.Энхболд, Ц.Батбаяр, Э.Мөнх-Очир нарын асуусан асуултад Сангийн сайд С.Баярцогт хариулж, тайлбар хийв. 


УИХ-ын гишүүн Ц.Батбаяр, Д.Очирбат, Э.Мөнх-Очир, Д.Энхбат, С.Ламбаа, Р.Раш, Д.Дондог нар санал хэлэв. 


Д.Дондог: - Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийн хоёр дахь хэлэлцүүлгийг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Ц.Батбаяр УИХ-ын чуулганы нэгдсэн хуралдаанд танилцуулахаар тогтов. 


Уг асуудлыг 11 цаг 00 минутад хэлэлцэж дуусав. 


Хоёр. Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Сонгуулийн ерөнхий хорооны нарийн бичгийн дарга Ч.Содномцэрэн, мөн хорооны Ажлын албаны дарга Д.Баяндүүрэн, УИХ-ын Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг УИХ-ын гишүүн Д.Дондог танилцуулав. 


Танилцуулгатай холбогдуулан УИХ-ын гишүүн Р.Раш, Д.Энхбат нарын асуусан асуултад УИХ-ын гишүүн Д.Дондог хариулж, тайлбар хийв. 


УИХ-ын гишүүн Х.Тэмүүжин, Д.Одхүү, Су.Батболд, Н.Энхболд, Д.Энхбат нар санал хэлэв. 


Д.Дондог: - Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.


Зөвшөөрсөн: 
10


Татгалзсан:

2


Бүгд:


12


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Су.Батболд  УИХ-ын чуулганы нэгдсэн хуралдаанд танилцуулахаар тогтов. 


Уг асуудлыг 11 цаг 15 минутад хэлэлцэж дуусав. 


Гурав. Монгол Улсын Их Хурлын тухай хуульд нэмэлт, өөрчлөлт оруулах тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд
(хэлэлцэх эсэх)


Хэлэлцэж буй асуудалтай холбогдуулан УИХ дахь МАХН-ын бүлгийн дарга Д.Лүндээжанцан, УИХ дахь Ардчилсан намын бүлгийн дарга Ч.Сайханбилэг, УИХ-ын Тамгын газрын зөвлөх Ч.Ариунхур, Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг УИХ-ын гишүүн Д.Дондог танилцуулав. 


Уг асуудлаар УИХ дахь Ардчилсан намын бүлэг завсарлага авч байгааг УИХ-ын гишүүн, УИХ дахь Ардчилсан намын бүлгийн дарга Ч.Сайханбилэг танилцуулав. 


УИХ дахь МАХН-ын бүлгийн байр суурийг УИХ-ын гишүүн, УИХ дахь МАХН-ын бүлгийн дарга  Д.Лүндээжанцан илэрхийлэв. 


Уг асуудлыг 11 цаг 30 минутад хэлэлцэж дуусав. 


Дөрөв. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүд (хэлэлцэх эсэх)


Хэлэлцэж буй асуудалтай холбогдуулан УИХ дахь МАХН-ын бүлгийн дарга Д.Лүндээжанцан, УИХ дахь Ардчилсан намын бүлгийн дарга Ч.Сайханбилэг, УИХ-ын Тамгын газрын зөвлөх Ч.Ариунхур, Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг УИХ-ын гишүүн Н.Энхболд танилцуулав.


Уг асуудлаар УИХ-ын гишүүдээс асуулт, санал гараагүй болно. 


Д.Дондог: - Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүдийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

2


Бүгд:


14


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Х.Тэмүүжин   УИХ-ын чуулганы нэгдсэн хуралдаанд танилцуулахаар тогтов. 


Уг асуудлыг 11 цаг 35 минутад хэлэлцэж дуусав. 


Тав. Олон нийтийн радио, телевизийн Үндэсний зөвлөлийн гишүүнээр томилох тухай УИХ-ын тогтоолын төсөл

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дэд дарга С.Чинзориг, Олон нийтийн радио, телевизийн Үндэсний зөвлөлийн гишүүнд нэр дэвшигч Д.Ганбат, УИХ-ын Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


Монгол Улсын Ерөнхийлөгчөөс Олон нийтийн радио, телевизийн Үндэсний зөвлөлийн гишүүнд нэр дэвшүүлэх тухай саналыг Монгол Улсын Ерөнхийлөгчийн Тамгын газрын дэд дарга С.Чинзориг танилцуулав. 


Танилцуулгатай холбогдуулан УИХ-ын гишүүн Су.Батболд, Д.Энхбат нарын асуусан асуултад Монгол Улсын Ерөнхийлөгчийн Тамгын газрын дэд дарга С.Чинзориг, нэр дэвшигч Д.Ганбат нар хариулж, тайлбар хийв. 


УИХ-ын гишүүдээс санал гараагүй болно. 


Д.Дондог: - Олон нийтийн радио, телевизийн Үндэсний зөвлөлийн гишүүнд Дамбын Ганбатын нэрийг дэвшүүлэх тухай УИХ-ын тогтоолын төслийг УИХ-ын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Д.Энхбат  УИХ-ын чуулганы нэгдсэн хуралдаанд танилцуулахаар тогтов. 


Уг асуудлыг 11 цаг 45 минутад хэлэлцэж дуусав. 


Зургаа. Халх голын 1939 оны байлдааны ялалтын 70 жилийн ойн медаль бий болгох тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан Монгол Улсын Засгийн газрын гишүүн, Батлан хамгаалахын сайд Л.Болд, мөн яамны Төрийн нарийн бичгийн дарга М.Борбаатар, Төрийн захиргаа удирдлагын газрын дарга Г.Сайханбаяр, УИХ-ын Төрийн байгуулалтын байнгын хорооны референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав.


УИХ-ын гишүүн Э.Мөнх-Очирын асуусан асуултад Монгол Улсын Засгийн газрын гишүүн, Батлан хамгаалахын сайд Л.Болд хариулж, тайлбар хийв. 


УИХ-ын гишүүн Д.Одбаяр, С.Ламбаа, Д.Лүндээжанцан, Д.Энхбат, Р.Раш, Н.Энхболд, Ч.Сайханбилэг, Су.Батболд, Э.Мөнх-Очир нар санал хэлэв. 


Д.Дондог: - Халх голын 1939 оны байлдааны ялалтын 70 жилийн ойн медаль бий болгох тухай УИХ-ын тогтоолын төслийн анхны хэлэлцүүлгийг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ. 


УИХ-ын гишүүн Н.Энхболдын гаргасан, Тогтоолын төслийг анхны хэлэлцүүлгээр нь баталъя гэсэн горимын саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар горимын санал дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Э.Мөнх-Очир   УИХ-ын чуулганы нэгдсэн хуралдаанд танилцуулахаар тогтов. 


Хуралдаан 11 цаг 55 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН
ХОРООНЫ ДАРГА






Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН 2009 ОНЫ 

ХАВРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН 

БАЙНГЫН ХОРООНЫ 2009 ОНЫ 6 ДУГААР САРЫН 30-НЫ ӨДӨР 

(МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 00 минутад эхлэв. 


Д.Дондог: - Ингээд өнөөдрийн Байнгын хорооны хуралдаанаар хэлэлцэх асуудлыг танилцуулъя. Нэгдүгээрт, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөл, хоёр дахь хэлэлцүүлэг. Хоёрт, Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл, хэлэлцэх эсэх. Гуравдугаарт, УИХ-ын тухай хуульд нэмэлт, өөрчлөлт оруулах тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд, хэлэлцэх эсэх. Дөрөв, УИХ-ын чуулганы хуралдааны дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай хуулийн төслүүд, хэлэлцэх эсэх. Тав, Олон нийтийн радио, телевизийн үндэсний зөвлөлийн гишүүнээр томилох тухай УИХ-ын тогтоолын төсөл байна. Зургаа, Халх голын 1939 оны байлдааны ялалтын 70 жилийн ойн медаль бий болгох УИХ-ын тогтоолын төсөл, анхны  хэлэлцүүлэг. Ийм 6 асуудлыг хэлэлцье гэж төлөвлөж байна. 


Хэлэлцэх асуудалтай холбоотой, саналтай гишүүн байна уу? Асуулт байна уу? Санал байна уу? За өөр зүйлгүй бол хэлэлцэх асуудлаа батлах уу? Дэмжиж байгаа гишүүд гараа өргөе. Өнөөдрийн хэлэлцэх асуудлыг дэмжиж байгаа гишүүд гараа өргөе. Дэмжлээ. 

Нэг. Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөл 

(хоёр дахь хэлэлцүүлэг)


Ингээд Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийн хоёр дахь хэлэлцүүлгийг хийж эхэлье. Танилцуулгыг Монгол Улсын Засгийн газрын гишүүн, Сангийн сайд С.Баярцогт танилцуулна. 


С.Баярцогт: - Төрийн байгуулалтын байнгын хорооны гишүүдийн энэ өглөөний амгаланг айлтгая. Монгол Улсын 2009 оны төсвийн тухай хууль, Нийгмийн даатгалын сангийн тухай хууль, Монгол Улсыг хөгжүүлэх сангийн тухай хуулиудад өөрчлөлт оруулаад бид 2009 оны 3 сард баталсан байгаа. Энэ баталсан хэмжээ маань дотоодын нийт бүтээгдэхүүний 5.4 хувийн алдагдалтай ийм төсөв батлагдсан. Энэ төсөв батлагдаж хэрэгжсэнээс хойшхи хугацаанд гарсан өөрчлөлтүүдийг ингээд харж байхад дэлхийн зах зээл дээр зэсийн үнэ, алтны үнэ өссөн байгаа. Үүнтэй холбогдуулаад бид нар зэс алтны үнэ дээр суурилсан орлогын нэмэгдэл бол Монгол Улсыг хөгжүүлэх сан дээр бий болсон. Үүнтэй холбогдуулж энэ удаагийн төсвийн тодотголын нэгдсэн төсөвт багтдаг 4 хуулиас нь зөвхөн Монгол Улсыг хөгжүүлэх сангийн хууль дээр хийе гэдэг ийм саналыг Засгийн газраас оруулж ирж байгаа. 


Тэгээд энэ оруулж ирсэн төсвийн дагуу Монгол Улсыг хөгжүүлэх сангийн орлого маань 81.6 тэрбум төгрөгөөр нэмэгдэж байгаа. Зарлага нь 91.1 тэрбум. Нийт тэнцэл нь 9.4 хувийн алдагдалтай буюу дотоодын нийт бүтээгдэхүүний 0.15 хувиар нэмэгдэж гарч байгаа. Ингээд улсын нэгдсэн төсвийн нийт тэнцэл маань 350.0 тэрбум төгрөг буюу дотоодын нийт бүтээгдэхүүний 5.6 хувьтай тэнцэж байгаа. 


Оруулж ирсэн орлого маань энэ 81.6 тэрбум төгрөгийн орлого яаж нэмэгдэж байгаа вэ гэхээр зэсийн үнийг 595 төгрөгөөр нэмэгдүүлж байгаа. 3 сард баталсан төсвөөс. 3400 байсныг 3995 болгож байгаа. Энэний дүнд 62.9 тэрбум төгрөгийн орлого бий болж байгаа. Алтны үнийг 3 сард баталсан төсвийн тодотголоор 850-иар авсан. Энэ удаа бол 900.0 америк доллар болгож 500-гаар нэмэгдэхэд 10.0 тэрбум төгрөг нэмэгдэж байгаа. 


Монгол Улсын Засгийн газраас алтны санхүүжилтийг нэмэгдүүлэх зорилгоор алтны компаниудад зээл олгосон байгаа. Нийт 75.0 сая америк доллартай тэнцэх зээлийг олгосон. Үүний дүнд алтны олборлолт 3.6  тонноор нэмэгдэнэ гэж тооцоод алт олборлолт нэмэгдсэний нэмэгдэх орлого 6.1 тэрбум төгрөг. Одоогийн байдлаар Монгол Улсыг хөгжүүлэх сангийн орлогоос арилжааны 3 банкинд 68.0 тэрбум төгрөгийг байршуулсан байгаа. Энэ мөнгөний хүүгийн орлого бол 2.6 тэрбум болно гэж үзэж байгаа. Ингээд нийт 81.6 тэрбум төгрөгийн орлого төвлөрүүлж байгаа. Зарлага бол 91.4 тэрбум төгрөгөөр гаргаж байгаа. Хүүхдийн мөнгө буюу Монгол Улсыг хөгжүүлэх сангаас олгодог 25.0 тэрбум төгрөгийг 2 улирал дараалан олгоход 47.4 тэрбум төгрөг. Бусдыг нь хөрөнгө оруулалтад зарцуулахаар болсон. 


Та бүхэн бүгдээрээ мэдэж байгаа, Монгол Улсыг хөгжүүлэх сангийн орлого бол 3 хуваагдаж ордог. Нэг нь хүүхэд, гэр бүлийг дэмжих, нэг хэсэг нь хөрөнгө оруулалт, нөгөө хэсэг нь эрсдэлийн сан дээр хуримтлагддаг. Хүүхэд, гэр бүлийг дэмжих сангаас шууд 47.4 тэрбум төгрөгийг хүүхдийн мөнгөнд олгож байгаа. Хөрөнгө оруулалт дээр 43.7-г гаргаж байгаа. Үүнээс 12.8 тэрбум нь авто зам, барилга, эрчим хүчний салбарт хөрөнгө оруулалтын төсөл, арга хэмжээний үнийн зөрүүг олгох зарчмаар ингэж шийдвэрлэж байгаа. 114 объект байгаа. 21.1 тэрбум төгрөгийг ахмад дайчдад олгох орон сууцны дэмжлэг гэдэгт олгож байгаа. Бүсчилсэн хөгжлийг дэмжих хөрөнгө оруулалт, үйлдвэрлэлийг дэмжих хөрөнгө оруулалт дээр 2.0 тэрбум, УИХ-ын Тамгын газрын тоног төхөөрөмжид 577 сая төгрөг. Ингээд 3.5 тэрбум төгрөг.


Зарим төсөл, арга хэмжээг өөрчлөхтэй холбогдуулж 2.0 тэрбум төгрөг тавьж байгаа. Шинжлэх ухаан, техникийн их сургуулийн номын санг дуусгахад 1.1 тэрбум төгрөг. Улаанбаатар хотод одоо бас онц байдал шахуу үүсчихээд байгаа энэ хоёр том баруун зүүн талыг холбосон хоёр гүүрийг засварлахад ажилд нийтэд нь 3.0 тэрбум төгрөг тавьсан. Ингэж орлого зарлагыг нь гаргаж байгаа. 


Энэ маань Олон улсын валютын сантай тохирсон одоогийн хэрэгжүүлж байгаа хөтөлбөрийн хүрээнд бүх параметрүүдийг нь бид Олон улсын валютын сантай харилцан тохиролцсон. Энэ дээр ямар нэгэн зөрчигдсөн зүйл байхгүй байгаа. 


Анхаарал тавьсан явдалд баярлалаа. 


Д.Дондог: - С.Баярцогт сайдад баярлалаа. Асуулттай гишүүд байна уу? Танилцуулгатай холбогдуулаад. Асуулт асуух гишүүн. Д.Энхбат гишүүн байна. Д.Энхбат гишүүн асууя. Су.Батболд гишүүн, Д.Очирбат гишүүн.


Д.Энхбат: - Тодруулах зарим техникийн чанартай асуулт байна. Энэ алтны компаниудад зээл олгохоор шийдвэр гаргасан байна шүү дээ. Миний асуулт бол С.Баярцогт сайд аа, алтны компаниуд байгаль орчныг маш их сүйтгэж байгаа. Эд нарт зээл олгохдоо энэ байдлыг нь харгалзан үзсэн үү? Өөрөөр хэлбэл өмнө нь их хэмжээний байгаль сүйтгээд нөхөн сэргээлт хийгээгүй. Одоо харин хэл амтай байгаа компаниуд байгаа. Тэд нар бол миний бодлоор нөхөн сэргээлт хийхгүй бүгдийг нь хаяад явна. Ийм компаниудад санхүүгийн дэмжлэг яагаад үзүүлэх шийдвэр гаргав. Энэ дээр ямар нэгэн арга хэмжээнүүд авах уу? Нэг тийм асуулт байна. 


Хоёр дахь нь, ер нь яах вэ нэгэнт хоёр дахь хэлэлцүүлэг учраас ганцхан зүйл тодруулъя. Энэ төсвийн шинэтгэлийн, төсвийн реформын асуудал ер нь хөндөгдөх үү, ойрын үед? Сангийн яам хэзээ оруулж ирэх вэ гэсэн ийм асуулт байна. 


Д.Дондог: - С.Баярцогт сайд хариулъя Д.Энхбат гишүүний асуултад. 


Д.Энхбат: - Д.Энхбат гишүүний асуултад хариулъя. Одоогийн байдлаар энэ алтны санхүүжилтийн талаар бас товчхон мэдээлэл хийе гэж бодож байна. Өмнө нь Засгийн газар алтны санхүүжилтэд ерөөсөө оролцдоггүй байсан. Алтны санхүүжилтийг жил болгон хийдэг байсан байна лээ. Энийг Монголбанк өөрөө шууд банкуудад баталгаа гаргах зарчмаар, эсвэл шууд тэр компанид нь баталгаа гаргах зарчмаар ийм хоёр янзаар хэрэгжүүлж байсан юм билээ. Тэгээд ОУВС-тай хөтөлбөр тохироход Монголбанк чинь өөрөө шууд арилжааны компанид баталгаа гаргаж явж байгаа чинь буруу байна. Яагаад гэвэл тэр баталгааны дагуу зарим нэг компаниуд нь төлөөгүй юм билээ. Тэгэхээр нь Монголбанк шууд өөрсдийнхөө орлогоос хаагаад явсан ийм дутагдал байгаад байгаа байхгүй юу. 


Тэгээд ер нь бол энэ ОУВС-тай хөтөлбөр тохирохоос өмнө 3 сард Монголбанкнаас зохион байгуулаад алт олборлогчдын үндэсний семинар гэж хийсэн юм билээ. Тэр семинар дээр ерөнхийдөө манайд бол 200.0 орчим долларын хэмжээний санхүүжилт хэрэгтэй байна. Тэгэх юм бол алт олборлогчид маань бол нийт алтныхаа олборлолтыг 2 дахин нэмэгдүүлэх бололцоотой гэсэн тийм тооцоонуудыг гаргаж өгсөн юм билээ. Тэгээд арга хэмжээнд Засгийн газрыг төлөөлж Монгол Улсын Ерөнхий сайд оролцсон. Арилжааны бүх банкууд алт олборлож байгаа бүх компаниуд оролцсон ийм үндэсний хэмжээний семинар болсон. Энэ дээр нэгэнт одоо гадаад зах зээлээс мөнгө босгох хүнд байна. Монголын компаниуд жижиг байна. Шууд компанид зээл бол олдохгүй байна. Тийм учраас энэ алт бол тэртээ тэргүй гараад борлогдох учраас энэ дээр дэмжлэг үзүүлээчээ гэсэн асуудал тавьсан. 


Одоогийн байдлаар алт бол ямар байгаа вэ гэхээр өөрийн өртөг нь ойролцоогоор 300 орчим байгаа юм, унци алт дээр. Унци алт нь зарагдаж байгаа нь бол 900 орчим байгаа. Тэгэхээр 2 дахин ашиг хийдэг. Тийм учраас эргэн төлөгдөх нөхцөл нь баталгаатай гэсэн ийм ерөнхий үндэслэл байгаа юм. Тэгээд тэрний дараагаар ОУВС-тай хөтөлбөр тохирсон. Анх удаагаа Засгийн газар алтны компаниудад зээл олгож байгаа юм. Тэгээд бид ярилцаад шууд компанид нь олгохоо болъё. Дараа нь компаниудаас нь хөөцөлдөж авна. Тийм учраас бид Монголбанкинд хүсэлт тавиад, Монголбанк 16 банкнаасаа 5-хан банкинд нь алтны компаниудыг энэ банкуудаар дамжуулж санхүүжүүлж болно гэдэг тийм зөвшөөрлийг Засгийн газарт өгсөн байхгүй юу. Тэгээд энэ 5 банк нь аль аль банк байна вэ гэхээр Худалдаа хөгжлийн банк, Зоос банк, Капитрон банк, Чингисхаан банк, Голомт банк. 


Тэгээд энэ 5 банкинд л алтны компаниуд өргөдлөө өгөөд, тэр авсан өргөдөл дээрээ үндэслээд банкууд нь Сангийн яаманд хүсэлт тавьж байгаа юм. Тэгэхээр шууд алтны компанитай нь шууд гэрээ байгуулж оролцохгүй байгаа юм. Одоо гэрээгээ яаж хийж байгаа вэ гэхээр Монголбанк, арилжааны банк, Сангийн яам гурав гурвалсан гэрээ хийж байгаа юм. Өөрөөр хэлбэл бид бол арилжааны банкинд шууд зээлээ өгнө. Арилжааны банк компаниудад зээлээ өгнө. Компани нь алтаа шууд Монголбанкинд тушаана гэдэг. Би санхүүжилтийн механизм талаас нь яриад байна. Тэгээд энэ асуудлыг ингээд нийлүүлж нэгтгээд одоогийн байдлаар ингээд санхүүжилтийн асуудлыг нь яриад шийдсэн. 


Таны асуудалтай холбогдолтой зүйл дээр бол Эрдэс баялаг, эрчим хүчний яаманд бид асуудал тавьж байгаа. Яагаад гэвэл энэ алтны санхүүжилтийг хэрэгжүүлэхэд Засгийн газрын зүгээс хоёр яам оролцож байгаа. Сангийн яам, Эрдэс баялаг, эрчим хүчний яам. Тэгэхээр таны тавьж байгаа асуудлыг Эрдэс баялаг, эрчим хүчний яам өөрийнхөө чиг үүрэгт хамаарснаар бидэнд олзворлолтынх нь төлөвлөгөөг нь гаргаж өгөх юм. Олзворлолтынх нь явцад Эрдэс баялаг, эрчим хүчний яам хяналт тавих юм. Тэгээд хийж гүйцэтгэх нөгөө байгаль орчинд халгүй байх, нөхөн сэргээлт хийх асуудлыг нь Эрдэс баялаг, эрчим хүчний яамнаас хариуцах юм. Бид санхүүжилт талаа хариуцаад ингэж зохион байгуулагдана. Тийм учраас зээл авсан компани болгоны ард талд ямар хэмжээний алт олборлох вэ, хаана олборлох вэ, ямар ажлууд энэ жилдээ багтааж хийх вэ гэдэг тэр уулын ажлын төлөвлөгөө нь тус тусад нь гарах юм билээ. Тэрийг Эрдэс баялаг, эрчим хүчний яамаар бид гаргуулаад танд бас хүргүүлье. Тэр дээр нь Эрдэс баялаг, эрчим хүчний яам хяналт тавих юм. 


Д.Энхбат: - Тодруулаад ганцхан асуухад Монгол Улсын Засгийн газар байгаль сүйтгэх ажлыг санхүүжүүлэхгүй байгаа гэж ойлгож болох уу? Яг шууд тэгж хариулж болох уу? 


С.Баярцогт: - Бид бол тэгж хичээж байгаа. Яг Сангийн яам бол юугаа...


Д.Энхбат: - Биш ээ. Ойлгож байна. Ер нь бол тийм шаардлагаа тулгах ёстой. 


С.Баярцогт: - Тийм. Хоёрдугаар асуудлын хувьд бол одоо манайд Төсвийн тухай хууль, Төсвийн байгууллагын удирдлага, санхүүжилтийн хууль хоёрыг нэгтгээд Төсвийн тухай хууль гэж намрын чуулганаар оруулж ирнэ. Одоо бид нар Төсвийн тогтвортой байдлын тухай хууль гэдэг хуулийг энэ чуулганы төгсгөлд юм уу, эсвэл намрын чуулган гэхэд, зун өргөн барина. Намрын чуулганаар хоёуланг нь хэлэлцэхэд бэлэн болгоно. Баярлалаа. 


Д.Дондог: - Хуралдаанд С.Баярцогт сайдаас гадна Сангийн яамны Төрийн нарийн бичгийн дарга Д.Баттөр, мөн Хөрөнгө оруулалтын газрын дарга М.Батгэрэл, Нэгдсэн төсвийн газрын дарга Н.Нарангэрэл, Төсвийн бодлогын газрын Зарлагын хэлтсийн мэргэжилтэн н.Мөнгөнцэцэг нар оролцож байна. 


Су.Батболд гишүүн асуултаа асууя. 


Су.Батболд: - Би хэд хэдэн зүйл тодруулах гэсэн юм. Энэ нөгөө хоёрдугаар хавсралт байна шүү дээ. Үнийн өсөлтийн нэмэгдсэн зардлын жагсаалт гээд. Тэр дээр энэ 42 дугаар юун дээр нь энэ Хөдөө аж ахуйн их сургуулийн оюутны дотуур байрны барилга гээд 64.8 сая төгрөг байгаа юм л даа. Надад мэдэгдэж байснаар бол арай ахиу мөнгө хэрэгтэй гээд тэгж байсан. Ноднин дутуу гээд. Уг нь энэ намар 9 сарын 1-нээс өмнө тэр барилгыг бариад ашиглалтад оруулчихвал оюутнууд цуглахаас өмнө гэж барьж байгаа юм. Энэ 64.8 сая нь яг хангалттай байна уу, дутагдсан хөрөнгө нь мөн юм болов уу? Би сая захирал руу нь утасдах гээд утас нь болохгүй байна л даа. Боломжийн мөнгө суусан уу гэж би асуумаар байгаа юм. 


Хоёрдугаарт нь, энэ Улаанбаатар хотын нийтийн тээврийн автобусны хөрөнгө оруулалт гээд өчигдөр зурагтаар яриад байдаг юм. Шинэ орж ирсэн автобусуудын 30-аад нь эвдэрсэн. Тэр автобус аль баазын юм, ерөнхий инженер нь ярьж байна лээ. Маш чанаргүй автобусууд орж ирсэн. Ерөөсөө 10 хоног яваад л дуу орчихоод байх юм. Тэгээд ингээд 30-аад шинээр орж ирсэн автобусууд ингээд эвдэрсэн. Тэгээд ийм юманд хөрөнгө оруулалт хийж байх ямар хэрэгтэй юм бэ гэсэн байдлаар. Тэгэхэд урд нь авч байсан Японы автобус бол 15 жил бараг ямар ч засваргүй шахуу явж байсан гэж ингэж ярьж байсан байхгүй юу. Тэгээд энэ хөрөнгө оруулалтын, бидний ерөөсөө ганц алдаад байдаг юм бол хөрөнгө оруулалттай гээд мөнгийг нь өгөөд тэгээд мартчихдаг, хэн нь тэр мөнгөөр яаж тоглож байгаа юм, яаж чанартай юм авчирч байгаа юм, гүйцэтгэл нь ямар байгаа вэ гэдэг дээр хяналт тавьж чадахгүй байгаа байхгүй юу. Энэ асуудал дээр зүгээр ер нь та нарт ярьсан хэлсэн юм байгаа юм уу, үгүй юу? Энэ жаахан тиймэрхүү хөрөнгө оруулалт болсон юм шиг санагдаад байгаа юм. Тэгээд баахан мөнгө өгөх нь л дээ. Хэдэн тэрбумаар нь дахиад л энэ автобусны шинэчлэл гээд. 


Тэгээд энэ автобусууд чинь уг нь бол хуучин бид төлөвлөж байхдаа дан газаар ажилладаг шинэ 400 автобусаа авчихъя. Тэгээд ерөнхийдөө энэ газын хэрэглээг нэмэгдүүлье гэж байсан. Тэгээд 400 автобус нь бүгдээрээ 400 дизель автобус болсон юм билээ л дээ. Тэр дээр нь хяналт тавьсан юм уу, үгүй юу? 


Гуравдугаарт нь, энэ нөгөө Хөшигийн хөндийн нисэх онгоцны шинэ буудал байна шүү дээ. Бид Япончуудтай уулзаад ингээд ярьж байхад Хөшигийн  хөндийн нисэх онгоцны буудлын, хамгийн гол нь танай талаас барих ёстой эрчим хүчний шугамын асуудал, хурдны автозамын асуудал, тэгээд бас холбоо мэдээллийн технологитой холбоотой дэд бүтцийн асуудалд Монголын талын хөрөнгө гарах учиртай. Тэр хөрөнгө чинь тодорхой биш байгаа нь бас бидний ажилд их хүндрэл учруулж байна гэж яриад байсан байхгүй юу. Тэгээд одоо ингээд Хужирт, Жанхай ч гэх шиг, Өгийнуур, Хөшөө цайдам ч гэх шиг энүүгээр хэдэн тэрбумаар нь мөнгө тавиад яваад байх юм. Тэрүүгээр өдөрт хэдэн машин ч явж байгаа юм. Тэгээд энэ нисэх онгоцны буудлынхаа энэ юманд тав арван төгрөг тавиад ядаж нэг зургийг нь хийх хэмжээний энэ Монголын хөрөнгөөр гаргая гэж бодож байгаа юм уу? Эсвэл дахиад Японы талд хүсэлт тавиад энэ нисэх буудал дагасан хөрөнгө оруулалтын бусад юмнуудаа, дэд бүтцийн юмнуудыг нь дахиад гаднаас зээл авъя гэж бодоод байгаа юм уу? Тэр дээр ер нь бодож байгаа, тавьж байгаа юм байгаа юм уу, үгүй юу гэж асуумаар байгаа юм. За ийм асуултууд байна даа.


Д.Дондог: - Су.Батболд гишүүний асуултад С.Баярцогт сайд хариулъя. 


С.Баярцогт: - Су.Батболд гишүүний асуултад хариулъя. Энэ оруулж ирсэн жагсаалт бол зөвхөн 2008 онд үнийн зөрүү гарсан объект байгаа юм. Энэ 114 объект. Хийгдээд дууссан. Эсвэл арай дутуу байгаа. Ийм л объектууд байгаа. Бүх төсвийн ерөнхийлөн захирагчаасаа авсан. Нийт дүнгээрээ 12.8 тэрбум төгрөг байгаа. 12866 мянга. Тэгэхээр яаж шийдсэн бэ гэхээр ерөөсөө үнийн зөрүүтэй бүх объектуудыг шийдье гэдэг асуудал тавьсан. Яагаад гэвэл Р.Буд гишүүн өмнө нь асуудал тавиад хөндөгдсөн шүү дээ. Тэгээд бүх объектуудыг нь авчраад ингээд судлаад үзэхэд нийт дүнгээрээ 27 тэрбум 800 гаруй сая төгрөгийн үнийн зөрүүний асуудал хүрээд ирэхгүй юу. Тэр дотроос бид нягталж үзээд 2.0 тэрбумыг нь хассан. Энэ бол үнийн зөрүүнд орохгүй юм байна. Ингээд нийт дүнгээрээ 25.7 тэрбум төгрөгийн үнийн зөрүүний объект гараад ирэхгүй юу. Тэгээд хоёр талд захиалагч гүйцэтгэгч хоёр нь хоёр талаасаа батлаад батлаад за ийм ийм үнийн зөрүү гарлаа гээд тооцоход ерөөсөө нэгэнт тэр тендерийг аваад хийсэн байгууллага бол бид энэ тендерийнхээ дагуу гүйцэтгэнэ гэж гэрээ хийсэн байгаа шүү дээ. Тэгээд үнийн зөрүү гарсан. Тийм учраас улс бол 100.0 хувь хүлээхгүй. Улс бол бүх үнийн зөрүүний 50.0 хувийг хүлээе гээд л хоёр талаасаа тогтсоных нь 50.0 хувиар тасалсан. Тийм учраас таны асууж байгаа 42 дээр байгаа Хөдөө аж ахуйн их сургуулийн үнийн зөрүүний санал ирэхдээ одоо энэ дээр 64 гэж байгаа. 64.8 гэж байгаа бол 129.4-өөр ирсэн гэсэн үг. Тэгээд ерөөсөө 50.0 хувьдаа л асуудлаа шийдэж байгаа. Яагаад гэвэл нөгөө гүйцэтгэгч компани маань бас тодорхой хэмжээний эрсдэл үүрэх ёстой гэсэн ийм л зарчим барьсан байгаа. 


Хоёрдугаар асуудлын хувьд бол үнэхээр автобус тэгж ноцтой яригдаж байгаа бол би зүгээр санал болгоход захиалагч байгууллагыг нь сонсох хэрэгтэй. Энэ бол Зам тээвэр, барилга хот байгуулалтын яам бол Улаанбаатар хотын нийтийн тээврийн асуудлыг цогцоор нь шийдвэрлэх ёстой гэдэг үүднээс энэ асуудлыг гаргаж тавьсан. Засгийн газар онцгой асуудал болгоод энэ санхүүжилтийг нь маш шуурхай хийж гүйцэтгэсэн. Төсвийн тодотголд оруулсан. Тэгээд бид бол энэ асуудлыг хариуцлагатай хийсэн л гэж ойлгож байгаа. Тэгэхээр захиалагч тал нь яг ямар автобус оруулж ирсэн юм, ямар эдэлгээтэй, ямар зохион байгуулалттай байгаа юм бэ гэдэг талыг нь Зам тээвэр, барилга, хот байгуулалтын яамнаас илүү тодруулах хэрэгтэй гэж ингэж үзэж байна. 


Гуравдугаар асуудал Хөшигтийн хөндийн. Тэгэхээр харин бидний хооронд нэг ийм ойлголтын зөрүү байгаад байгаа юм. Сангийн яам бол бүх асуудлыг ингээд газар дээр нь очиж хянах бололцоо байхгүй. Тэгэхээр төсвийн ерөнхийлөн захирагч өөрөө чиглэлийн сайд нар захиалагч болж байгаа байхгүй юу. Тэгэхээр гүйцэтгэгч байгууллага, захиалагч байгууллага хоёрын хооронд чанарын, санхүүжилтийн, тэгээд баталгааны хугацааны талаар дандаа харилцан хийсэн гэрээнүүд байгаа. Тэрүүгээр нь асуудлыг ярих ёстой. Энийг төсвийн гүйцэтгэл болгон дээр ярьдаг. Зүгээр нэгтгэж оруулж ирээд санхүүжилтийн хувьд яаж хийгддэг вэ гэдэг асуудал нь Сангийн яаман дээр яригддаг. Ийм зүйлүүд байгаа. Тэгэхээр энийг тал талд нь зөв ойлгох хэрэгтэй байхаа гэж бодож байна. 


Хөшигтийн хөндийн...


Д.Дондог: - Хөшгийн хөндий байгаа юм. Дандаа Хөшигт гээд яваад байгаа юм сонин хэвлэл дээр. “Т” үсэг байхгүй. Протоколд бичүүлж байгаад мэдээлэл өгье. 


С.Баярцогт: - Би энэнээс хойш дандаад “т” үсэггүй хэлж байна. Хөшгийн хөндий. 


Д.Дондог: - Боловсруулсан бичиг дээр ч дандаа тийм байгаа. 


С.Баярцогт: - Хөшигийн хөндийд баригдах гэж байгаа тэр онгоцны буудлын санхүүжилт дээр Монголын тал хэд хэдэн зүйлийг нь санхүүжүүлэх ёстой юм билээ. Тэгээд Зам тээвэр, барилга хот байгуулалтын сайд иж бүрнээр нь Японы талаар хийлгэх нь зүйтэй. Тийм учраас энэ эрчим хүч, тэр хурдны замын асуудлыг нь Японы талд нэмж асуудал болгож тавьсан гэсэн. 


Су.Батболд: - Нисэх онгоцны буудлын зээлийг хичнээн жил боллоо. Одоо тэгээд Японы талд тавиагүй байгаа зээл дахиад хэзээ гарч ирж бид энэ эрчим хүчний шугам тавих юм. Хэзээ замыг нь тавих юм. Нисэх буудлын ажил чинь одоо та сая хавар гарын үсэг зурсан, тийм ээ. Одоо энэ 2009 оноос 2012 он гээд ажил нь эхлэх ёстой шүү дээ. Тэгээд юу ч байхгүй. 


С.Баярцогт: - Яах вэ яг энэ ажлыг нь зэрэгцүүлээд хийж болно. Хэрвээ Японы тал...


Су.Батболд: - Тэгэхдээ хэрэв Японы талаас зээл авах гэж байгаа бол Зам тээврийн сайд биш та мэдэх ёстой шүү дээ. 


С.Баярцогт: - Биш ээ биш. Зөвлөх компанийг нь Зам тээвэр, барилга, хот байгуулалтын яаман дээр сонгосон юм. Тэгээд зөвлөх компанитайгаа энэ асуудлаар ярьж байгаа юм билээ. Тэгээд үнэхээр энийг Японы талд тавьж шийдвэрлүүлье гэх юм бол бид тавина. Үгүй гэх юм бол бид төсвийн хөрөнгө оруулалтаар л тавина шүү дээ. 


Д.Дондог: - Д.Очирбат гишүүн асуултаа асууя. 


Д.Очирбат: - Ер нь бидний ярьж заншсан Маршалын гүүр гэж байдаг тийм ээ. Их Тэнгэр лүү явдаг. Энэ гүүрийгээ барьж дуусгалгүйгээр одоо хичнээн жил болж байна вэ? Аливаа нэг ажлыг одоо эхэлчихээд юм уу, дуусгачихаад бас үр дүнг нь үзэх сайхан л даа. Тэгэхгүйгээр нэг барилгыг, нэг гүүрийн асуудлыг гурав, дөрвөн жил ингээд сунжруулж байдаг. Тэгээд энийгээ одоо нэг мөсөн бүр ингээд дуусгахгүй одоо ингээд байлгаад байдаг. 


Дээрээс нь дахиад Улаанбаатар хотын хэмжээнд хоёр гурван гүүрний асуудал дахиад ороод ирсэн, тийм ээ. Баянзүрхийн гүүр, Сонсголонгийн гүүр. Тэгэхээр энэ Баянзүрхийн гүүрийг сая засварлана гэж байна л даа. Засварлах хугацаанд нь тэр Баянзүрх болон зүүн талын чиглэлийн иргэд нөгөө хөдөлмөрчид тэр чинь хаа байсан Төв аймгаар дамжиж орж ирдэг ийм чирэгдэл үүсээд байгаа байхгүй юу. Уг зүй нь бол энэ онцгой объект болох нэг чиглэлийн дагнасан энэ гүүрийг засварлаж ашиглалтад оруулахдаа хажуу талаар хиймэл гүүр байдаг юм уу, хөвөгч гүүр гэдэг юм уу тийм ээ тийм гүүрийг хажуу талд нь тавьж байгаад тэгээд энэ гүүрээ засварлаад бүрэн дуусгах ёстой байхгүй юу? Тэр юмыг манайх ерөөсөө хийж чаддаггүй, хийдэггүй. Тэгэхээр энэ нэг гүүрний асуудлууд дээр одоо яах вэ засварлана гээд л. Хоёр талын гүүр хоёулаа онцгой объектод орлоо гээд сая хэллээ, тийм ээ. Засварлана гээд. Хоёуланг нь хаах уу яах вэ? Тэгэхээр хажуу талд нь яагаад энэ туслах гүүрний асуудлыг шийдэж өгч болдоггүй юм бэ гэж. 


Одоо бас нэг хүнд асуудал үүсэж байна л даа. Улаанбаатар хотын Чингэлтэй дүүрэг дээр зуслангийн чиглэл рүү Улаанбаатар хотын 70.0-аас 80.0 хувь нь зусландаа гардаг. Өөрөөр хэлбэл зусландаа Хайлаас, энэ хойд талын бүх чиглэлийн Улаанбаатар хотын 80.0 хувь нь. Тэгэхээр хойд талын чиглэлийн зам маань үнэхээр гологдож эхэлж байгаа байхгүй юу. Одоо хойшоо явахад та нар хараарай. 5 цагаас оройны 7, 8 цаг хүртэл 3, 4 цагийн бөглөрөлтэй явж байж зусландаа гарч байна шүү дээ. Тийм учраас энэ зуслангийн замыг хоёр урсгалтай болгох юм уу? Нэг чигийн урсгалтай болгож хоёр зам тавих, өргөтгөх энэ асуудлууд ер нь байна уу? Ойрын хэмжээнд тусгасан асуудал байна уу? Хэлэлцэгдэж байгаа асуудлууд байна уу гэж. Одоо байгаа зам нь нөхөөс бөглөөс болсон. Энд тэндээ цоорхойтой. Тэгээд ерөөсөө л бүх 70.0 хувь, 80.0 хувь нь зуслан руугаа явахад ороход, явахад яг адилхан. 


За бас нэг энэ хэлэлцэж байгаа асуудалтай холбогдуулаад. Энэ Засгийн газрын үйл ажиллагааны төлөвлөгөөнд байхаа бид чинь 6 дүүрэгт нэг нэг биеийн тамирын ордон, спортын ордон баръя гэж нэг тусгаж өгсөн шүү дээ. Тэр талаар ер нь хэлж байгаа ярьж байгаа, тусгаж байгаа ажил байна уу? Ийм асуулт асууя. 


Д.Дондог: - Д.Очирбат гишүүний асуултад С.Баярцогт сайд хариулъя. 


С.Баярцогт: - Д.Очирбат гишүүний асуултад хариулъя. Энэ удаагийн төсвийн тодотголын зөвхөн Монгол Улсыг хөгжүүлэх сангийн хууль дээр хийж байгаа. Тэгээд энэ асуудлыг ярьж байхад Маршалын гүүрний асуудал хөндөгдөж тавигдаагүй. Маршалын гүүрийг бол тендерт шалгараад авсан компани нь бага сагаар явуулж байгаа гэсэн. Зарим нэг юм ярихаар зэрэг өөрсдөө болино ч гэнэ үү. Тэр нь бол Зам тээвэр, барилга, хот байгуулалтын яаман дээр эцэслэж шийдэгдээгүй ингээд ажил нь бага багаар явж байгаа гэсэн ийм тайлбар өгөөд байгаа юм. 


Энэ Баянзүрхийн асуудал болон Гурвалжингийн гүүрний асуудлыг ярихад аль алиныг нь ингээд хаахгүйгээр засаж болно гэж байгаа юм. Гэхдээ Баянзүрхийн гүүрээр том даацын авто машин явуулахгүй байгаа юм байна л даа. Автобус болон ачаатай машин. Тийм учраас яг энэ асуудлыг хэлэлцэж байхад Онцгой байдлын асуудал хариуцсан Шадар сайд Батлан хамгаалахын сайдад үүрэг өгсөн. Батлан хамгаалахын тэр нөгөө хөвөгч гүүрийг тавь гээд. Өмнө нь бас тийм саналыг тавьсан юм билээ. Тэгсэн чинь нөгөө усны түвшин нь хүрэхгүй байна гэдэг асуудал тавиад байгаа. Одоо бол бараг Туул гол үерлэж байгаа. Тийм учраас тэр нь дээр асуудал байхгүй болсон байх. Энэ бол ингээд хийгээд хэрэгжих байх. Ер нь бол Засгийн газрын хуралдаан дээр хэлсэн. Хэрвээ дайн болбол ерөөсөө усны түвшин нь хүрэхгүй байна гээд гүүрээ тавихгүй суугаад байх юм уу. Тийм юм бол байхгүй шүү дээ. Ерөөсөө тэрийгээ тавьж хэрэгжүүл. Тэгэхгүй хүн амьтан ингэж бухимдуулж, наадмын үеэр ингэж зүүн аймгийн хүмүүсийг бухимдуулаад байх шаардлага байхгүй гэсэн ийм шийдвэрийг өгсөн байгаа. 


Гуравдугаар асуудлын хувьд бол зуслангийн замыг хоёр болгох тухай санал чиглэлийн яамнаас нь юм уу холбогдох газруудаас Сангийн яаманд тавиагүй байгаа. Энэ удаагийн төсөв дээр энэ огт яригдаагүй ийм зүйл байна. 


Дөрөвдүгээр асуудлын хувьд бол Засгийн газрын мөрийн хөтөлбөрт орсон тэр биеийн тамирын ордны асуудал маань нөгөө Засгийн газрын мөрийн хөтөлбөрийг баталж байхад эдийн засаг, санхүүгийн хямрал бол ер нь гүнзгийрч бусад оронд мэдэгдээгүй байсан. Тэр үед байдал нэлээн өөр. Төлөвлөлт ч гэсэн өөр байсан. Тэрний талаар хямрал гүнзгийрсэнтэйгээ холбогдуулаад хөрөнгө оруулалтын бодлого дээр нэлээн тийм арвич хямгач ийм бодлого барьсан. Тийм учраас хөрөнгө оруулалтын зохицуулалтуудыг дандаа эрэмбэлж явуулж байгаа. Тэгээд энэ удаагийн асуудал дээр энэ 6 дүүргийн биеийн тамирын ордны асуудал тавигдаагүй гэдгийг хэлэх гэсэн юм. Баярлалаа. 


Д.Очирбат: - Ер нь бодлогодоо байгаа юм байгаа биз дээ, тийм ээ. 


С.Баярцогт: - Байгаа байгаа. 


Д.Очирбат: - 6 дүүрэгтээ биеийн тамирын ордон байгуулах. Бас нэг асуудал дутуу байна. Шүүхийн шийдвэр гүйцэтгэлийн ерөнхий газрын энэ мянган хүний багтаамжтай жишиг цагдан хорих байр гэж байна. Тийм ээ. Энэ чинь сая нөгөө телевизээр Туул голын ундарга дээр баахан баригдлаа. Иргэдийн эсэргүүцэлтэй тулгараад байсан газар мөн үү? 


С.Баярцогт: - Тэрийг сайн мэдэхгүй байна. 


Д.Дондог: - За ингээд асуулттай гишүүд асуултаа асууж дууслаа. Саналтай гишүүн байна уу? Н.Энхболд гишүүн.


Н.Энхболд: - Төсвийн тодотгол дээр орлогын нэмэгдлийн талаар нэлээд зүйлүүд, тэр дээр тааруулаад тодотголууд хийсэн явж байгаа. Орж ирэх орлогуудаас дутах юм гайгүй биз. Тэрийгээ сайн бодсон биз. 


С.Баярцогт: - Ер нь орлого бол яг эхний 6 сарын байдлаар 98.0-аас 100.0 хувийн гүйцэтгэлтэй явж байгаа. Одоо байгаа алдагдал бол 191.8 тэрбум төгрөгийн алдагдалтай явж байгаа. Төлөвлөгдсөн юм уу, тооцоологдсон алдагдал  маань бол жилийн дүнгээрээ 350. Энэ дотроо багтаж явж байгаа. Тийм учраас санхүүжүүлэх эх үүсвэр нь бид тодорхой болгосон. Монгол Улсыг хөгжүүлэх сан. Дээрээс нь гадаадын зээл тусламж. Богино хэмжээний эх үүсвэр байхгүй байгаа нөхцөлд бонд гаргаад санхүүжүүлээд байх ийм бололцоотой. Тийм учраас бид Монгол Улсын төсөв, орон нутгийн төсвийг энэ удаа оруулж ирээгүй. Өөрөөр хэлбэл бидний төлөвлөж байгаа хэмжээнд ингээд хянагдаж явж байгаа учраас. Өөрөөр хэлбэл одоо явагдаж байгаа алдагдал маань бидний төлөвлөсөн юм уу, тооцоологдсон алдагдлын хүрээнд явж байгаа гэсэн үг. 


Д.Дондог: - Ц.Батбаяр гишүүн. 


Ц.Батбаяр: - Тэгэхээр би хоёр гурван юм нь дээр асуумаар байна л даа. Төсвийн тодотгол дээр одоо ямар нэгэн барилга байгууламжийг санхүүжүүлэхгүй гээд одоо яриад байдаг. Тэгэхээр яг энэ дээр харахаар Сангийн яамны харъяа газруудыг барилга байгууламжуудыг санхүүжүүлээд ороод ирж байдаг. Энэ ямар учиртай юм бэ? Жишээлбэл Улаанбаатар хотын хамгийн их зовоож байгаа асуудал бол одоо хороодын цогцолбор шүү дээ. Өнөөдөр төрийн ажлын хамгийн анхан шатны нэгж хороод. Хороодын нөгөө цогцолборын мөнгийг хасаж хаясан мөртлөө одоо энэ Сангийн яам, Татварын ерөнхий газар гээд бүгд л барилгатай газрууд шүү дээ. Тэгээд энэ дээр болохоор мөнгө гаргаад байдаг. Тэр нь дээр болохоор хасаад байдаг ямар учиртай юм бэ? Нэгдүгээрт асуумаар байна. 


Хоёрдугаар асуудал, энэ төсвийн тодотгол ч бай, урд талын 2009 оны төсөвт ч бай Улаанбаатар хотын дэд бүтэц гэж одоо хүний нүдэнд харагдахгүй хамгийн хэцүү асуудал байдаг. Өнөөдөр би удаа дараа хэлээд байгаа шүү дээ. Улаанбаатар хотын газар доорхи инженерийн шугам сүлжээ хэний ч нүдэнд харагдахгүй. Энэ чинь 20-иос 25 жил болчихлоо. Нэг өдөр нэг л том аваар гарахад Улаанбаатар хот тэр чигээрээ хөлдөнө. Энэ дээр ямар асуудал, бодлого боловсруулж орж ирэх гээд байна вэ гэдгийг би удаа дараа асуугаад байгаа шүү дээ. Одоо энэ өвөл бол баталгаа байхгүй шүү дээ. Ноднин бас хэд хэдэн газар аваар гаргаад, ёстой л нөгөө орон нутгийн хүчээр л зохион байгуулж дууссан шүү дээ. Тэрийг одоо Сангийн сайд мэдэж л баймаар юм. Тэгээд энэ дээр бас нэг ч төгрөг алга байдаг. 


Хоёрдугаарт одоо Улаанбаатар хотын зам муу байна гээд хотын даргыг л хараагаад байна шүү дээ. Хүн болгон харааж байна. Өнөөдөр хотын дарга мөнгөгүй байж яаж хотын дарга өнөөдөр зам тавих юм байна. Энэ дээр Сангийн яам өөрөө бодлогоороо тодорхой бүр хүнээр хэлүүлэлгүйгээр энэ дээр хөрөнгө мөнгө тавьж өгөх бололцоо байхгүй юу. 


Гуравдугаар асуудал одоо тэр хогийн асуудал байна. Улаанбаатар хотын хог хэцүү байна. Энийг одоо тээвэрлэж чадахгүй байна гээд. Парк шинэчлэлтээр одоо намайг хотын даргаар ажиллаж байхад 4.1 тэрбум төгрөг уг нь тавиулсан юм л даа. Тэгсэн чинь одоо явсаар байгаад байхгүй болсон. Одоо манай Улаанбаатар хот шиг төв замынхаа талбайг одоо гараар шүүрддэг улс орон байхгүй шүү дээ. Тэгэхээр энэ дээр одоо Сангийн яам одоо ямар бодлого барьж байна вэ гэдэг дээр тодорхой хариу өгөөчээ. Тэгээд энэ зам, хог, гэрэлтүүлэг. Одоо Улаанбаатар хотод 15 мянган айл гэрэлгүй байна. Энэ 15 мянган айл дээр одоо гэрэлтэй болоход, хотын иргэн болчихоод гэрэлгүй байгаад байгаа энэ айлууд дээр хэдэн төгрөг одоо, би өнгөрсөн жил 4.1 тэрбум төгрөг суулгаад өгөөч гээд л асуудал яриад байсан. Одоо хүртэл байдаггүй. Энийг яах вэ? Тэгээд гэрэлгүй байгаад л байх уу? Одоо Сангийн сайд та бол гэрэлгүй гэртэй байвал одоо ямархуу байх вэ? Ний нуугүй амьдрал яг л тийм байна шүү дээ. Би одоо ядахдаа хамгийн их гэр хороололтой тойргоос сонгогдсон. Хамгийн их иргэдийн хүсэж байгаа асуудал бол тэр л байгаа байхгүй юу. Энэ дөрвөн асуудал дээр тодорхой хариу өгөөчээ. 


Д.Дондог: - Ц.Батбаяр гишүүний асуултад С.Баярцогт сайд хариулъя. 


С.Баярцогт: - Ц.Батбаяр гишүүний асуултад хариулъя. Манай гишүүд бүгдээрээ ойлгож байгаа байх. Энэ нэг жагсаалт байгаа шүү дээ. 114 объект. Энэ маань шинээр баригдаж байгаа юм уу, шинэ хөрөнгө гаргаж байгаа объект ерөөсөө биш. Энэ маань 2008 онд баригдаж байгаа хийгдэж дууссан эсвэл хийгдээд гүйцэтгэл нь 80.0, 90.0 хувьтай байгаа объектууд байгаа юм. Үнийн зөрүүнээс болоод ингээд зогсчихоод маргаан үүсгээд байгаа объектууд байхгүй юу. Тэгэхээр тэр объектуудыг бүх төсвийн ерөнхийлөн захирагчийнх нь хэмжээнд авч үзээд 25.7 тэрбум төгрөг гаргаад 50.0 хувийг нь санхүүжүүлье гээд л ингээд 12.8 тэрбум төгрөг суулгаад оруулж ирсэн ийм зүйл байгаа. Өөрөөр хэлбэл одоо үнийн зөрүү гээд Байнга яригдаад байдаг тэр зүйлийг л байхгүй болгоё гэж шийдэж орж ирсэн. Тэр дотор ингээд янз бүрийн жагсаалт орж ирж байгаа учраас гишүүдэд маань шинээр тодорхой юм суулгасан юм шиг харагдаад байгаа юм. Энэ бол шинэ юм биш. Даже 2009 онд сууж байгаа юм биш. 2008 онд ажил нь явагдаад он дамжаад ингээд явагдаж байгаа объектуудын заргатай юмнуудыг л бүгдийг нь хааж байгаа гэсэн үг. Тэр дотор жагсаалтаар орсон байгаа. 


Бид энэ асуудлыг ярихад Р.Буд гишүүнээс гаралтай шүү дээ. 3 сарын тодотгол дээр Р.Буд гишүүн цэвэр замынхыг оруулж ирээд тавьсан шүү дээ. 


Хоёр, гурав, дөрөвдүгээр асуудлын хувьд бол энэ Улаанбаатар холбоотой асуудал байна шүү дээ, дулааны шугам сүлжээ, зам, хог, гэрэлтүүлэг, тодорхой айлууд гэрэлгүй байгаа тухай асуудлууд. Энэ асуудлуудыг энэ удаагийн төсвийн тодотголыг хэлэлцэхэд үед хөндөгдөж тавигдаагүй. Мэдээж 2010 оны төсвийг ярих үед асуудлуудыг ярих байх гэж ингэж бодож байна. 


Ц.Батбаяр: - Ялангуяа тэр гэрэлгүй байгаа айлууд бол тэгээд 2010 оны хойтон өдийд хүртэл харанхуй байх нь байна шүү дээ. 


Д.Дондог: - Асуултад хариулж дууслаа. Саналтай гишүүд байна уу? Асуух юм уу? Э.Мөнх-Очир гишүүн асууя. 


Э.Мөнх-Очир: - Энэ хөрөнгө оруулалтын асуудал гэж дээр үед Ч.Сайханбилэг гишүүн та бүгд бас яриад байсан. Төсвийн энэ орж ирж байгаа үе, хугацаагааг тийм ээ, цаг хугацааны хувьд ч гэсэн жаахан болохгүй байна энэ тэр гээд. Тэр нь цаашаа та нар тэгж ярьж явж байгаа юу? Одоо намар төсөв хэлэлцдэг асуудлыг. Нөгөөтэйгүүр юу гэхээр энэ төсөв хэлэлцэхээр бид саналуудыг хот аймгаас санал авдаг. Тийм ээ. Хөрөнгө оруулалтын асуудлыг гэсэн яамдуудаас санал авдаг. Тэгэхээр энэ санал авч байгаа явцын дагуу ирсэн саналуудад яаж анализ хийдэг юм бэ? Одоо энэ тэргүүлэх чиглэлийн хөрөнгө оруулалт шаардагдсан уу? 


С.Баярцогт: - Яг хөрөнгө оруулалтын хувьд бол төсвийн ерөнхийлөн захирагч болгон өөрсдөд дээрээ эрэмбэлээд наашаа саналаа өгч байгаа. Бид нар яг эрэмбэлсэн саналыг нь үзэж байгаад ерөөсөө эрчим хүч, зам хоёр дээр л гол юм нь явж байгаа шүү дээ. Сургууль, цэцэрлэг, эмнэлгийн хувьд бид энэ бололцоотойгоор нь бараг бүгдийг нь санхүүжүүлдэг. Дээрээс сургууль эмнэлэг дээр бид нөгөө гадаадын зээл тусламж авах бололцоотой байдаг учраас балансжуулаад явуулаад байдаг. Бид нар тэр айхтар приоритет өгөхөөсөө илүү приоритет нь чиглэл чиглэлийнх нь яаман дээр ингээд жагсаалтаар ирэхдээ энэ энэ объектууд нь эхэнд шүү. Тэгээд бид яадаг вэ гэхээр ерөнхийдөө процентолж хувилчихаад, тухай тухайн чиглэлийн яг асуудал хариуцсан төрийн нарийн бичгийн дарга, газрын дарга нартай сууж байгаад л яг энэ объектуудыг одоо энэ жилд нь оруулъя гээд л яг ийм маягаар л шийдэж байгаа. Ерөөсөө явж ирсэн туршлага нь угаасаа тийм юм билээ. 


Э.Мөнх-Очир: - Тийм л дээ. Бид ч гэсэн саналаа өгдөг байсан. Тэгэхдээ нэг ийм зовлон байгаад байгаа юм. Танай дээр очоод хөрөнгө хасагддаг тал байдаг, тийм ээ. Тэр нь яаж хасагддаг юм бол гээд би бас өөрөө хөөцөлдөж үзэж байсан л даа. Тэгэхээр яг таны хэлж байгаа наад хэдэн газрын дарга нар сууж байгаад л энэ удаадаа энэ объектын хөрөнгө оруулалтын тэдэн төгрөгийг нь гаргахад бололцоотой юм байна гэсэн байдлаар юмыг нь гаргачихаад байдаг байхгүй юу. Өнөөдөр үнэнийг хэлэхэд энэ Улаанбаатар хотын хүмүүсийн яриад байгаа хотын асуудал, би орон нутгийг бол нэг их ярихгүй байна л даа. Яагаад гэвэл тэнд бол тэр түрүүлж, энэ нь хойно гэж нэг их юм яригддаггүй юм. Хотын хэмжээнд бол бүх хөрөнгө оруулалт уялдаатай байх ёстой юм. Ялангуяа дэд бүтцийн асуудлууд. Өнөөдөр бид яг энэ Ц.Батбаяр гишүүний ярьж байгаагаар Улаанбаатар хотын төвийн шугам дээр хагарал гарахад залгаад нөгөөдөхөө дагаад хөлдөлт гардаг дулааны асуудал бий. Эрчим хүчний нэг юу гэдэг юм цэг дээр алдаа гарахад нөгөө газар нь ачаалал өгч бас дагаж ингэж явдаг. 


Тэгэхээр энэ бүх юмыг уялдуулж шинэчлэхгүй бол бид цэг цэг олж ингэж шинэчлэл хийж байгаа мэтээр яваад байгаа боловч нөгөө системээ амилуулж чадахгүй байна л даа. Тиймээс би юу ярих гээд байна вэ гэхээр танд дахиад нэг асуудал. Тэр яриад байсан гүүрний асуудал байгаа шүү дээ. Хуучин Тээврийн товчоон хажуу талын Энгельсийн гудамжтай холбосон гүүрийг тавих гээд байна, тийм ээ. Мянганы замын. Тэгэхэд энэ маань явж явж эцсийн дүндээ тойрог бий болж байж л энэ гүүрний ач холбогдол нь гарах гээд байгаа байхгүй юу. Улаанбаатар хотын төвийн замын ачаалал, одоо энэ бүх л нөгөө чигжээсийг байхгүй болгохын тулд хоёр гүүр тавигдах ёстой болчихоод байдаг. Тэгэхээр бид нэг гүүрийг нь за гээд явсан байдаг. Нөгөө гүүрийг нь болохоор Нарантуулын хажууд төмөр зам дээгүүр гарах гүүрийг Улаанбаатар хотоос 1.0 тэрбум төгрөг тавиад зураг төслийг нь хийгээд ингээд шугам сүлжээг нь зайлуулах ажлыг нь эхэлсэн байхад улс энийг тоохгүй байгаад байгаа байхгүй юу. Тэгэхээр энийг бол бид өнгөрсөн жилээс ярьж байгаа. Хотод ажиллаж байхаасаа ярьж байгаа юм. Одоо ч ярьж байгаа юм. Энийг яагаад тавихгүй байгаа юм бэ? Энийг ямар асуудал болоод энийг дахин дахин ярих шаардлагатай болдог юм. Энийг яагаад бусад юу гэдэг юм Улаанбаатар хотын энэ өөрийнх нь хөгжилтэй холбоотой энэ төвийн зовлонтой нь холбоотой энэ сая гаруй иргэдийн энэ өдөр тутмын бухимдалтай нь холбоотой яагаад Засгийн газар энийг анхааралдаа аваад шийдэж болохгүй байгаа юм. 


Би бол өнөөдөр энэ 47 дугаар тогтоолоор орж ирж байгаа олон объектыг би шүүмжилнэ шүү бас. Яах вэ өнгөрсөн жил батлагдсан юм гэдгээр нь би орхивол орхиё гэж бодсон боловч одоо нөгөө нэг амьдралд хэрэгтэй объектууд нь тавигдахгүй байгаа болохоор би тэр хоёр сумын хооронд тавих гээд байгаа замыг би шүүмжилнэ. Тэрний ач холбогдол өнөөдөр юу байна. Хоёр сумын хооронд мянган хүн явах уу, үгүй юу байна шүү дээ. Тэгэхэд энд сая хүн өнөөдөр өдөр тутмын ажил амьдралаа залгуулж явж байгаа сая хүний асуудал яригдаад байхад л бид эргээд л нөгөөдөхөө ингээд ноолоод л нэг газрын даргаас нөгөө газрын дарга руу цаас шийдээд л суугаад байна л даа. Тийм болохоор энийг би танаас асууж байна. Дээр нь та бас анхааралдаа аваачээ. Ойрын энэ долоо хоног. Болохгүй бол энэ долоо хоногт Барилга, хот байгуулалтын яам ч тэр, танай яам ч тэр санаачилга гаргаад энэ дээр ер нь түрүүний ярьж байсан бондын асуудлууд ч байна уу, эсвэл 47 ч байна уу хэдэн объектоор асуудал оруулж өгөөчээ. Энэ бол Улаанбаатар хотын зангилаа асуудал. Энгельсийн гүүр тавигдчихвал тэр гүүр чинь эргээд л нэг бөглөө үүсгэдэг Энхтайваны гүүр шиг адил болно. Төв рүүгээ орж ирээд л гацдаг гүүр болох байхгүй юу. Энийг бас бодож үзээчээ. Хотынхны бас нэг ийм зовлон байгаа шүү. 


Д.Дондог: - С.Баярцогт сайд Э.Мөнх-Очир гишүүний асуултад хариулъя. 


С.Баярцогт: - Э.Мөнх-Очир гишүүний асуултад хариулъя. Аягүй чухал асуудал хөндөөд байгаа юм. Тэгээд манайхан бол хуучин бүх хөрөнгө оруулалтаа ганцхан төсвөөс шийддэг байсан байхгүй юу. Төсвийн хөрөнгө оруулалт сайн жилдээ хамгийн дээд тал нь 500.0 тэрбум л хүрч байгаа шүү дээ. Тэгээд бүгдийг нь тэгшитгэж хуваадаг. Тийм учраас Улаанбаатар хоттой холбоотой асуудлуудыг цогцоор нь нэг том асуудал болгоод зөвхөн төсөв дээр суурилахгүй. Концессын хуулиар, эргэн төлөгдөхөөр ингээд олон янзын аргаар, урт хугацааны зээлээр тэрийг хийх бололцоо бол бүрэн байгаа. 


Тэгэхээр би зүгээр юу гэж хэлэх гээд байна вэ гэхээр Улаанбаатар хотынхныг илүү их лоббид гэж хэлж байгаа юм нэг талаас. Тэгэхдээ байдлаа аягүй сайн ойлгуулах юм бол зөвхөн төсвийн хөрөнгөөр биш өөр эх үүсвэрүүдээр санхүүжүүлэх боломж байгаа байхгүй юу. Одоо бид ингээд гадагшаа бонд гаргая гээд тэгж байна шүү дээ. Бондоор санхүүжүүлэх юм чинь юу байх юм бэ гэхээр илүү нөгөө энэ асуудлуудаа илүү ингэж хүмүүст ойлгуулах хэрэгтэй байхгүй юу. Шүүмжлэл багатай. Одоо 76 дотор чинь 20 нь жишээ нь Улаанбаатар хотод байгаа шүү дээ. Тийм учраас тэр хүмүүс зөвхөн өөрийнхөө дүүрэг дүүрэг, сонгогдсон тойрог гэхгүйгээр яг Улаанбаатар хотын хэмжээнд энэ асуудлуудыг хэрхэн шийдэх ёстой вэ гэдэг дээр приоритет өгөөд энэ асуудлуудыг тодорхой хэмжээгээр хөрөнгө төсөвт суулгаач. Тодорхой хэмжээн дээр нь бонд гаргадаг юм уу, эргэн төлөгдөхөөр байдаг юм уу, эсвэл концессын хуулийн аль нэг ангилалд нь багтааж санхүүжүүл гэдэг юм нь дээр нэгдсэн байх хэрэгтэй гэж хэлээд байгаа байхгүй юу. Тэгэх л юм бол энэ асуудлууд бүрэн шийдэгдэнэ. 


Үнэхээр Улаанбаатар хот өөрөө бас орлого их бий болгодог. Өөрөө бас даах ёстой, өөрөө төсөвтэй гэж үзээд хаяад байдаг. Одоо бол бүр онцгой анхаарч энэ асуудлыг шийдэхгүй бол үндсэндээ Монгол Улс чинь тийм хоёр улс шиг болчихоод байгаа байхгүй юу. Тал нь ганцхан хотод амьдраад байдаг. Тал нь талаар нэг тарж амьдраад байдаг. Тэгэхээр энэ хоёр дээр нөгөө төсвийн орж ирж байгаа мөнгийг чинь зөв зохистой зарцуулах дээр л балансжуулахгүй бол хүндрэл үүсээд байгаа юм. Тэгэхээр боломж бол илүү их нээгдэж байгаа юм. Яагаад гэвэл Монгол Улс чинь уул уурхайн баялаг ихтэй учраас урт хугацааны санхүүжилт өгье. Тодорхой хугацаагаар барьцаагаар зээл өгье гэсэн тийм асуудлууд байнга тавигдаад байгаа байхгүй юу. Бидний ярьсан юмнууд чинь бас үр дүнгээ өгөөд байна л даа. Тэгэхээр энд нь тохирсон төсвүүдийг бэлэн болгоод яг энэ дээр бол Улаанбаатар хотоос сонгогдсон гишүүд, Улаанбаатар хотын удирдлага өөрөө нэгдсэн байр суурьтай байвал аягүй амархан шийдэгдэх боломжууд байгаа гэдгийг хэлмээр байна. Хоёр талын хамтын ажиллагаа л хэрэгтэй байна. 


Ц.Батбаяр: - Сая хэлж байна л даа, Улаанбаатар хотын тэр бонд гаргах, зээл авах эрх. Энэ эрхийг нээх хууль танай яаманд байна уу? 


С.Баярцогт: - Бонд гээд хуультай юм билээ. Одоо орон нутагт бонд гаргах эрхийг нь хуулиар зохицуулах тийм эрхтэй. Тийм учраас бидэнд тавьсан асуудлыг бид тодорхой хэмжээний хууль...


Ц.Батбаяр: - Бид хууль санаачлаад оруулаад, бонд гаргах тийм үү, зээл авах эрх олгох тийм ээ, энэ хуулиуд дээр танай яамны зүгээс тийм боловсруулсан тийм юмнууд байна уу? 


С.Баярцогт: - Яг бэлэн бол байхгүй. Гэхдээ тодорхой хэмжээний хуулиудад нь өөрчлөлт оруулах ёстой юм билээ. 


Ц.Батбаяр: - Танай яамны аль газар яг энэ хууль боловсруулах юм нь дээр оролцдог юм. 


С.Баярцогт: - Санхүү, эдийн засгийн газар гэж байгаа. Дээрээс нь төсвийн бодлогын газар бас хамтарч оролцох ёстой. 


Ц.Батбаяр: - Гарц, хуулийг нь хийж өгөхгүй бол өнөөдөр мянган асуудал байж болохгүй байх. 


Д.Дондог: - Асуулттай гишүүд асуултаа асуугаад дууслаа. Санал хэлэх гишүүн байна уу? Ц.Батбаяр гишүүн, Д.Очирбат гишүүн. 


Ц.Батбаяр: - Саналын саналтай холбогдуулаад энэ Сангийн сайдын тушаал гэдэг юм уу, тийм ээ. Одоо Сангийн сайд юм уу, Их Хурлаас ч гэдэг юм уу, Байнгын хорооноос ч гэдэг юм уу ажлын хэсэг гаргаад ялангуяа нийслэл Улаанбаатар хоттой холбоотой эдийн засгийн талаарх эрх мэдлийг нь нэмэгдүүлэх тийм ээ, хууль гаргах ажлын хэсгийг байгуулж өгөөчээ. Нэгдүгээрт нь одоо энийг хүсмээр байна. Тэгж байж яахгүй бол өнөөдөр зүгээр хотоос сонгогдсон 20 гишүүн гэвэл ний нуугүй бүгдээрээ хотын төлөө гэдэг тийм сэтгэл байдаггүй л байхгүй юу, амьдрал дээр. Дов довоо шарлуулаад л явдаг. Энэ тал дээр ажлын хэсэг гаргаж өгөөчээ гэж Байнгын хорооноос хүсмээр байна. 


Хоёрдугаар асуудал өнөөдөр би түрүүн асуух гэж байгаад бас дутуу хаячихлаа. Налайх дүүрэг дээр бас үнэхээр хоёр гурван ээлжтэй хичээл явж байгаа. Сургууль нэг компани өөрийнхөө хөрөнгөөр бариад засаад байгаа юм билээ. Энэ дээр Сангийн сайд та очоод, нэг хүн явуулж үзүүлээд, үнэхээр ямархуу юм бариад байгаа юм бэ гэдгийг нь хараад өгчих бололцоо байна уу?


Гуравдугаарт нь, энэ Зам тээвэр, барилга, хот байгуулалтын яамтай ярьж байгаа энэ тендерт шалгарчихаад юмаа хийхгүй байгаа газруудын заримыг нь цуцалмаар байна. Ний нуугүй ярихад одоо Маршалын гүүр гээд миний үед тендер зарлагдаад Хотын зам гэдэг компани шалгараад, тэгээд би 2007 онд энийг хүчингүй болгох гээд чадаагүй юм. Одоо тэрнээс хойш хэдэн жил тэр гүүрийг барьж байгаа юм. Одоо үнэхээр өнөөдрийг хүртэл барьж чадахгүй л байгаа байхгүй юу. Тэгэхээр энийг одоо яаралтай ойрын хугацаанд эргэн хараад Барилга, хот байгуулалтын яамтайгаа ярилцдаг юм уу, хотын удирдлагуудтай ярилцдаг юм уу, энэ дээр нэг шийдвэр гаргаж өгөөчээ. Тэгэхгүй бол энэ маш том чухал ажил болоод байгаа юм гэдгийг хэлье. 


Д.Дондог: - Д.Очирбат гишүүн саналаа хэлье. 


Д.Очирбат: - Би түрүүн тэр асуулт дээр хэлсэн л дээ. Зуслангийн чиглэлийн ачаалал бол одоо бүр жил ирэх тусам өсөж байна. Өнөөдөр Улаанбаатар хотын 6 дүүргийн, тэр 60.0, 70.0 хувийн иргэд нь зуслан руугаа гарч байгаа. Магадгүй та бүхэн бүгдээрээ хойшоогоо зуслангийн чиглэлд ногоон бүсэд ажиллаж амьдарч, тэндээ амарч байгаа байх тийм ээ. Өнөөдөр энэ чиглэлийн зам яах аргагүй 3-аас 4 цагийн бөглөрөл чирэгдэл үүсгээд байна. Тийм учраас энэ чиглэлийн замыг хоёр урсгалтай болгох, болж өгвөл тэр Жигжидээсээ тэр голынхоо цаад талын хэсгээр хоёр урсгалтай, нэг чигийн урсгалтай болгох энэ асуудлыг яах аргагүй ярьж хөндмөөр байна. Энийг Барилга, хот байгуулалтынхан тэр хариуцсан сайдад нь бас анхааруулж энэ чиглэлийн ажлыг хийх хэрэгтэй байна. 


Хоёрдугаарт нь тэр Засгийн газрын үйл ажиллагаа, мөрийн хөтөлбөрт тусгагдсан тэр биеийн тамир, спортын ордонг 6 дүүрэгтээ нэг нэг ордныг байгуулах, энэ ажил маань нэлээдгүй, төсөв санхүүгийн байдал маань нэлээдгүй сайжирч магадгүй төлөвтэй яригдаад байгаа тийм ээ. Энэ асуудлыг дараа дараагийнхаа жилдээ төлөвлөлтөд тусгаж 6 дүүрэг дээр нэг биеийн тамирын ордонтой болох асуудлаа энэ яам маань бүр мөрийн хөтөлбөрт тусгасан энэ ажлынхаа хүрээнд зохицуулж шийдвэрлээчээ гэж ийм саналыг хэлж байна. 


Д.Дондог: - Э.Мөнх-Очир гишүүн. 


Э.Мөнх-Очир: - Эргээд л нөгөөдөх гүүрээ ярина даа. Ер нь ийм байна л даа. Хөрөнгө оруулалтын асуудлууд явдгаараа яваад л, хийгдэгээрээ хийгээд л, араас нь хэрүүл хийдэг хэдэн, тухайн үед бага шатандаа хянадаг хэдэн хүмүүс байдаг юм. Гэхдээ тэр хянаж байгаа хүмүүс дээрээ анхаарал байх ёстой юм уу? Өнөөдөр Маршалын гүүр гэж зөндөө ярьсан болохоо жишээ татаж байна л даа. Маршалын гүүрийн суурь баганууд нь тавигдсанаас хойш хажуугаар нь Их Тэнгэрийн амын дулааны шугам тавигдсан. Та нар очоод харвал гайхна. Дулааны шугамыг тэгж тавьдаг юм уу? Ядаж тэр бага дээр нь яагаад бариад боочихож болоогүй юм. Өнөөдөр тэр дулааны шугам магадгүй энэ үерээр явж байж магадгүй л байх шүү. 


Тийм учраас би иймэрхүү хөрөнгө оруулалтыг үр ашиггүй хийдэг асуудлыг та нар маань бас нэг сайн анхаарч байгаарай. Болохгүй бол биднээс ч мэдээ авч болно. Нөгөөтэйгүүр юу гэхээр би энэ дэд дараалал, хөрөнгө оруулалтын ач холбогдлыг нэг хоёр гурав гэж гаргаж ирж байхгүй бол болохгүй байна. Өнөөдөр магадгүй мэдээжийн хэрэг тариалангийн бүсэд хоёр сумын хооронд хар зам хэрэгтэй байж болох л юм л даа. Би яагаад тэгж хэлээд байна вэ гэхээр Сэлэнгэ аймгийн сумдуудыг холбох хар замын асуудлыг 47 дээр. Тэгэхээр магадгүй. Гэхдээ өнөөдөр Улаанбаатар хотын тэр яриад байгаа гүүрийн асуудал бол нэн тэргүүнд байх ёстой болов уу л гэж би хувьдаа бодоод байгаа юм. 


Тийм болохоор би түрүүний хэлдэгээр дахиад нөгөө хүсэлтээ. Барилга, хот байгуулалтын яам та өөрөө Төрийн нарийн бичгийн даргадаа ч юм уу даалгавар өгөөд тэр Хот байгуулалтын яамтай, өнөөдөр Улаанбаатар хотоос хөөцөлдөж байгаа инженерүүдтэй нь энэ асуудлыг яаралтай ярилцаад. Болохгүй бол Их Хурал руу оруулаад ирвэл бид батална шүү дээ. Энийг та бас нэг анхааралдаа аваад энэ ойрын долоо хоногт энийг нэг харж үзээчээ. За баярлалаа. 


Д.Дондог: - Д.Энхбат гишүүн саналаа хэлье. 


Д.Энхбат: - Ер нь Төрийн байгуулалтын байнгын хороонд бас нэг тийм санал байх юм. Яг өнөөдрийн хурлыг ингээд хараад байхад энэ асуудлыг үнэхээр Хотын иргэдийн төлөөлөгчдийн хурал өөрсдөө шийдэж болдоггүй юм уу? Ямар зам тавих, ямар гүүр засах, ямар байшин барих. Өөрөөр хэлбэл үнэхээр одоо бид төсвийн реформ хийх, орон нутгийн бие даасан байдлыг бэхжүүлэх алхмуудыг хийхгүй бол Их Хурал дээр нэг сургуулийн байшингийн дээвэр засах тухай ч юм уу, ингээд яриад суугаад байх юм уу? Өнөөдөр би бол Монгол Улсын Их Хурал дээр арай өөр түвшингийн зүйл ярих ёстой гэж ойлгоод байгаа юм. Тэгэхээр яг ийм зүйлүүдийг бид өнөөдөр 20 жилийн дараа цөмөөр харж байна. Энэ дээр нэг зоригтойхон өөрчлөлт хийхгүй юм уу? Энэ дээр Төрийн байгуулалтын байнгын хороо хэрвээ ажлын хэсэг байгуулбал орж ажиллахад бэлэн байна. Улаанбаатар хотыг маш хүчтэй бэхжүүлээд, эрх мэдлийг нь өгмөөр байна. Иргэдийн төлөөлөгчдийн хурлуудад энэ эрх мэдлээ яаралтай шилжүүлэх хэрэгтэй байна. Энэ дээр алхам хийхгүй юм уу гэж тийм санал тавьж байна. 


Д.Дондог: - С.Ламбаа гишүүн. 


С.Ламбаа: - Би зүгээр нэг юм л тодруулах гэсэн юм л даа. 


Д.Дондог: - Санал хэлж байгаа шүү дээ.


С.Ламбаа: - Санал дээр харин тийм. Ер нь С.Баярцогт сайд энэ зүгээр манай Сангийн яамны ажлын хэсгийнхэн анхааралдаа аваачээ л гэж байгаа юм. Энэ 2008 онд шинээр эхэлсэн барилга, байгууламж гээд манай Эрүүл мэндийн сайдын багц дээр байгаа 17.1.4, 17.1.5 хоёр. Одоо өөрөөр хэлэх юм бол баталсан 2009 оны тодотгол юм л даа. Тэр Сүхбаатар, Түвшинширээ сумын хүн эмнэлгийн барилга, 10 ортой Сүхбаатар аймгийн Түвшинширээ, мөн Сүхбаатар аймгийн Сүхбаатар сумын хүн эмнэлгийн барилга 10 ортой гэдгийн мөр нь солигдоод гарснаас болоод болохоо больчихоод байгаа юм. Тэр мөрийг одоо солиочээ гэж. Өөрөөр хэлэх юм бол 17.1.14, 17.1.15 мөнгө нь зөрүү тавигдчихаад байгаа юм. Мөнгө нэмэх тухай биш мөнгө нь зөрүүлээд тавьчихсанаас болоод болохгүй болчихоод байгаа юм. Тийм учраас одоо энэ тодотгол дээрээ мөрийг нь тааруулаад зөв болгоочээ гэсэн асуудлыг л хэлэх гээд байна. 


Тэрнээс гадна би зүгээр нэг яах вэ зүгээр одоо энэ гамшигтай холбоотойгоор би Сангийн сайдад л зориулж байна л даа. Бид Засгийн газарт энийг хэлэлцсэнээс хойш л. Одоо жишээлэх юм бол саяны шуурга гэхэд л одоо боловсрол, эрүүл мэндийн салбарыг чинь нэлээн хүнд байдалд оруулж байна л даа. Дээврийг нь аваад явчих юм гэж. Хэцүү гэж. Тийм учраас би эрсдэлийн сангийн хөрөнгө дээрээ тодорхой хэмжээний хөрөнгө тавьж өгөөчээ. Нөгөө 300 сая гэж батлагдсан чинь дуусчихсан. Ерөөсөө нурсан юманд өгсөөр байгаад дуусаж байна шүү дээ. Тэгээд Эрүүл мэндийн сайдын багц дээр одоо эрсдэлийн сан нэг 300, 400 сая төгрөг тавьж өгөөчээ л гээд байгаа юм. Тэгэхгүй бол одоогийн байдлаар 200 гаруй саяын хэрэгцээ гараад ирлээ шүү дээ. Энийг боломж байна уу, үгүй юу л гэж би санал хэлж байгаа юм. 


Д.Дондог: - Р.Раш гишүүн саналаа хэлье. 


Р.Раш: - Би энэ С.Ламбаа гишүүний саяны сүүлчийн саналыг дэмжиж байгаа юм. Эрсдэлийн сан гээд одоо энэ хавар чинь хөдөө орон нутагт салхи шуурга тавьж байшингийн дээвэр, хашаа саравч зөндөө нурсан шүү дээ. Одоо яг тэр чигээрээ. Мөнгө байхгүй гээд ингээд суугаад байдаг. Мэргэжлийн яаманд нь хэлсэн юм гэнэ лээ. Тэгээд мэддэг газар нь Сангийн яам. Иймэрхүү л болж байгаа л даа. Ганцхан жишээ дурдахад Дундговь аймгийн Адаацаг сум одоо энд 7 сарын 16, 17-нд 50 жилийнхээ ойг тэмдэглэх юм гэнэ лээ. Сургуулийнхаа 50 жилтэй хамт. Тэгтэл дээвэргүй сургуультай байж байдаг. Мөнгө байхгүй. Тэгээд яаж тэр газар, 50 жил болж байдаг. Дээвэргүй сургууль. Би наадам хийх тухай юм ярьж байгаа юм биш ээ. Энийг одоо энэ эрсдэлийн сангийн тэр тал дээр мөнгө нэмэгдэж тавих тухай асуудлыг бүр нэг зориуд тавьж өгөөчээ. Шинээр барих тухай асуудлыг яриагүй юм. 


Д.Дондог: - Би нэг хоёр өгүүлбэр хэлье. Сая Д.Энхбат гишүүн асуудал тавьж хариулт авах гэж байна. Тэгэхээр энэ орон нутгийн асуудлыг орон нутагт нь хэлэлцүүлье гэж бид өнгөрсөн 4 жил нэлээн ярьсан. Төсөв, санхүү, хөрөнгө оруулалттай холбоотой эрх зүйн зохицуулалтыг нь УИХ хийхгүй байгаагаас болоод жил болгоны төсөв, төсвийн тодотгол хэлэлцэхэд энэ асуудал яригдаж, сүүлдээ одоо тэгээд нөгөө гишүүдийн нэртэй мөнгө гээд бидний нэр хүндийн юм болоод ийм байгаа. Энийг хийе гэдэг дээр санал нэгтэй байгаа. Үргэлжлүүлээд хийнэ. Сангийн яамныхантай ярьж хөөрөөд явж байгаа юм байгаа гэж хэлье. 


Өнөөдрийн хувьд орон нутгийн хурал хуралдаад хуралдаад мөнгө нь байхгүй учраас тэндээ хэлэлцээд байх боломж байхгүй байгаа юм. Энийг цаашдаа тэндээ нэг хэсэг юмаа хэлэлцээд шийддэг байхаар хийх тал дээр нь байгаа гэж хэлье. 


Хоёрдугаарт, энэ нийслэл Улаанбаатар хотын юмыг зөвхөн УИХ-ын 20 гишүүн гэхгүйгээр бүх гишүүд оролцож байж, бүх гишүүд анхаарч байж нийслэлээ жаахан өнгөтэй өөдтэй болгохгүй бол манай нийслэл шиг ийм замтай харгуйтай, ийм бөглөрөлтэй, ийм бухимдалтай нийслэл хаач байхгүй шүү дээ. Тэр утгаар нь бусад гишүүдийг энэ бүлгийн хурал, Байнгын хорооны хуралдаануудыг харж байхад гишүүдийн нэлээд санал нь төвлөрч ирж байгаа юм байна. Энүүгээр нэлээн ярьж байгаа юм байна гэж ойлгож байгаа. Ингээд ажлын хэсэг байгуулагдана уу, лобби групп байгуулагдана уу аль нэг хэлбэрээр байгуулаад, эрх зүйн зохицуулалт хийх байвал хурдхан шиг өргөн бариад хийгээд явъя гэсэн саналыг дэмжиж байна. Ингээд ийм байвал бид бас оролцоод явна. Би эртээдээс хойш бас хэлээд байгаа гэж хэлэх байна. 


Гуравдугаарт, Байнгын хорооны хуралдааныг дэгийн дагуу явуулъя. Би түрүүн асуултад ч, үг хэлэх саналыг тус тусад нь авсан. Дараа нь гар өргөөд байх юм. Дараагийн асуудлууд дээр эхлээд өгчих. Тэгээд авчихъя. Тэгээд нэгэнт тэрэнд багтаагүй бол тэгээд хүлээж байгаад дараагийн асуудалдаа яриад явъя. Яагаад гэвэл өнөөдөр их олон асуудал хэлэлцэх учраас нэг асуудал дээр бас нэлээдгүй цаг зарчихлаа гэж ингэж хэлэх байна. 


Ингээд үг хэлэх гишүүд үгээ хэлж дууслаа. Одоо санал хураалт явуулна. Ингээд зарчмын зөрүүтэй санал гарсангүй. Тэгэхээр зэрэг энэ Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийн хоёр дахь хэлэлцүүлгийг чуулганд оруулахыг дэмжиж байна гэсэн гишүүд гараа өргөе. 


11 гишүүнээс 11 гишүүн дэмжсэн байна. Баярлалаа.


С.Баярцогт сайдад баярлалаа. Сангийн яамныханд баярлалаа. Илтгэгч нь Ц.Батбаяр гишүүн энэ асуудлыг чуулган дээр илтгэе. 


Уг асуудлыг 11 цаг 00 минутад хэлэлцэж дуусав. 

Хоёр. Монгол Улсын Их Хурлын сонгуулийн тухай 

хуульд өөрчлөлт оруулах тухай хуулийн төсөл

(хэлэлцэх эсэх)


Д.Дондог: - Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл, хэлэлцэх эсэх асуудал байгаа. Хэлэлцэх эсэх асуудалтай холбогдуулаад Б.Батбаяр гишүүн орж ирэх ёстой. Батжаргалын Батбаяр гишүүн орж ирээгүй байна. 


Бид хоёр энэ хуулийг бас санаачилж өргөн барьж байгаа. Энэ хуультай холбогдуулаад Сонгуулийн ерөнхий хорооны нарийн бичгийн дарга Ч.Содномцэрэн дарга, албаны дарга н.Баяндүүрэн нар орж ирсэн байгаа. 


Би танилцуулгыг товчхон хийе. Энэ хууль их товчхон хууль байгаа юм. Нөхцөл байдлыг харгалзаж үзээд бид Үндсэн хуулийн дагуу, мөн Их Хурлын хуульд заасны дагуу энэ УИХ-ын сонгуулийн тухай хуульд өөрчлөлт хийе, нэмэлт өөрчлөлт хийе гэдэг саналыг гаргасан. Засгийн газарт саналаа тавьсан. Засгийн газар хуралдаанаараа хэлэлцээд дэмжсэн байгаа. Түүний дагуу бид УИХ-ын даргад өргөн барьсан. Энэ дээр ерөөсөө гол өөрчлөлт бол сонгуульд товлон зарлах хугацааг, нөхөн сонгууль товлон зарлах хугацааг өөрчилье. Тов тогтоох асуудлыг УИХ өөрсдөө хэлэлцээд шийддэг байя гэсэн ийм зарчмыг баримталсан. Яагаад гэвэл зарим сонгууль явах үед хэсгийн хороон дээр орж ажиллах хүмүүсийн асуудал, санал өгөгч сонгогчдын асуудал, ялангуяа зуны урин дулаан улиралд бас хүмүүс нэлээн хөдөлгөөнд ордогтой холбоотой. Нөгөө талаас зарим зүйл заалтууд нь УИХ-д нэр дэвшиж байгаа улсуудын хувьд ялгаатай тогтоогдсон зэргийг харгалзаж үзсэн.


Ингээд УИХ-ын гишүүн орон гарсан бол ийнхүү орон гарснаас хойш 30 хоногийн дотор Сонгуулийн ерөнхий хороо нөхөн сонгууль явуулах талаарх саналаа УИХ-д оруулж ирье гэж байгаа юм. Хуучин 14 хоног байсан. Энийг сунгаж өгье гэсэн ийм байр суурьтай байна. Бас бэлтгэх хангах асуудалд нь бас асуудал гараад байх юм байна. 


Хоёрдугаарт, УИХ-ын тухай нөхцөл байдлыг харгалзаад УИХ нөхөн сонгуулийн товыг зарлаж санал хураах өдрийг тогтооно гэж. УИХ-д өөрт нь эрх мэдэл байгаа учраас энд нь эрхийг нь заагаад өгье гэсэн ийм хоёр заалт байгаа юм. Энэтэй холбогдуулаад бас одоо өмнөх заалтыг хүчингүй болгоё гэж байгаа. УИХ-ын гишүүний тэр нас барсан тохиолдолд нөхөн сонгууль явуулахад 50 хоногийн хугацаа гээд. Бид нар нөгөө зан заншлаа бодоод, 49 хоногийг тооцоод 50 хоног гэж явж байгаа. Нэгэнтээ УИХ тухайн үед нь хэлэлцээд тогтчих учраас заавал энэ 50 хоног гэсэн заалт нь байх шаардлагагүй юм гэж үзэж байгаа. Ийм өөрчлөлтүүдийг оруулъя гэсний дагуу одоо хуулийг өргөн барьсан. Ингээд гишүүд асуух зүйл байвал хариулахад бэлэн байна. 


За Р.Раш гишүүн асууя. 


Р.Раш: - Энэ 30 хоногийн дотор Сонгуулийн ерөнхий хороо саналыг УИХ-д ирүүлнэ гэж байна. 30 хоногийн дотор. Тэгээд УИХ нөхөн сонгуулийг товлон зарлаж санал оруулах өдрийг тогтооно гэж байна. Тийм ээ. Тэгэхээр энэ чинь одоо ямар хугацаа. УИХ ухаандаа жилийн дараагаар тогтооно гэвэл яах вэ? Энэ дээр хугацаа байж болох уу, үгүй юу гэсэн асуудал байна л даа. 


Д.Дондог: - Өмнө нь хугацаатай байсан юм. Тэгээд хугацааных нь үед, тухайн нөхөн сонгууль явагдах хугацаа, нөхцөл бол хэдийд ч бий болж магадгүй юм шиг байгаа юм. Зарим тохиолдолд. Тэрнээсээ хамаараад тогтоогоод явахад хүндрэл бэрхшээл учирч, тухайлбал энэ удаагийн нөхөн сонгуулийг аваад үзэхэд яг ингээд амралтын сезон таарч байгаа учраас нөгөө л хэсгийн хороонд. Ялангуяа ойрхон ойрхон сонгууль явсны дараа хэсгийн хороонд орж ирдэг бүрэлдэхүүний хувьд одоо их хангалт муутай байна. 14 хоногийн дотор саналаа оруулаад ирэх, бас төсөв санхүү юмнуудаа тооцоод, тэрийг нь УИХ-аар хэлэлцээд гаргаад баталчих энэ нөхцөл нь бас их хүнд юмаа гэсэн иймэрхүү асуудлууд байгаа юм. 


Тэгэхээр Их Хурал мэдээж хэрэг бас бүрэн эрх олдлоо гэнгүүтээ хоёр гурван жилээр юм уу, жилээр ингээд хаяад байхгүй байх л даа. Нөхцөлөө харгалзаж үзэж байгаад хугацаагаа бол тэр 30 хоногийн дотор оруулаад ирэнгүүт нь хэдийд хийнэ гэдгээ тогтоогоод өгч байх жишээтэй. Жишээлбэл энэ удаагийн нөхөн сонгуулийн хугацааг бол чуулган завсарлахаас өмнө тогтоочих санаатай байгаа. 


Р.Раш: - Их Хурал ч тэгээд марзганах үедээ марзганадаг шүү дээ бас. 


Д.Дондог: - Марзганахыг нь бага тооцно. За Д.Энхбат гишүүн ээ, сая би нэр авчихсандаа. 


Д.Энхбат: - За уучлаарай, ганцхан. Энэ Сонгуулийн ерөнхий ерөнхий хуульд чинь сонгууль болохоос 6 сарын өмнө хуульд өөрчлөлт оруулахгүй гэсэн ерөнхий заалт байдаг биш билүү? Өөрөөр хэлбэл сонгууль, нөхөн сонгууль хоёр чинь адилхан сонгууль шүү дээ. Өөрөөр хэлбэл энэ заалтууд бол энэ нөхөн сонгуульд хамаагүй болж таарсан байна шүү дээ, тийм ээ. Дараагийн нөхөн сонгуульд бол энэ хэрэглэгдэх юм байна гэж ойлгож болох уу? 


Д.Дондог: - Тийм. Одоо ерөнхийдөө бол УИХ-ын сонгууль болохоос өмнө гээд оруулсан юм. Тэгэхээр зэрэг бас Их Хурлын сонгууль гээд. Тэрийгээ бол нөгөө үндсэн 4 жил явагддаг Их Хурлын сонгуулиа гэж бид тийм агуулгаар нь бодож өөрчлөлт хийхгүй гэсэн утгаар хийсэн юм, анх бол. Тэгээд энэ нөхөн сонгууль гэж энэ дотор нь тодорхойлж заагаагүй учраас энийг зохицуулахад болохгүй юм байхгүй гэсэн утгаар боловсруулсан байгаа. 


Анх заалтыг боловсруулахдаа 4 жил тутам явагддаг үндсэн Их Хурлын сонгуулиа тэрнээс өмнө 6 сарын өмнө шүү гэсэн байр сууриар санал нь анх томъёологдож гарч ирж дэмжигдсэн байгаа. Нөхөн сонгуулийнх нь асуудал бол яг нөхөн сонгуулийн өмнө тэгэхгүй гэсэн юм ч байхгүй, тэгнэ гэсэн юм ч байхгүй шүү гэдэг агуулгатай байгаа. 


Д.Энхбат: - Одоо яригдаж байгаа энэ өөрчлөлт нь энэ удаагийн, энэ зуны нөхөн сонгуульд хамаагүй, дараагийн нөхөн сонгуульд хамаатай гэж ойлгож болох уу гэж. 


Д.Дондог: - Энэ өөрчлөлт бол энэ удаагийн сонгуульд хамааралтай. Нэгэнтээ хууль батлаад гаргавал тэгээд хэрэгжих хугацаанаасаа хамаараад явчихна шүү дээ. 


За ингээд саналаа хэлье. Х.Тэмүүжин гишүүн, Д.Одхүү гишүүн, Н.Энхбат гишүүн, Су.Батболд гишүүн, Н.Энхболд гишүүн. 5 гишүүн санал хэлэх боллоо. За Д.Очирбат гишүүн. 6 гишүүн санал хэлэх боллоо. Х.Тэмүүжин гишүүн. 


Х.Тэмүүжин: - Ерөнхийдөө хугацааг нь иймэрхүү байдлаар задгай тавьчихаар өмнөх практикуудыг харахаар УИХ ер нь ажлаа хийдэггүй шүү дээ. Сайдыг томилохгүйгээр хэдэн сар болдог билээ дээ. Томилгооных нь хугацаа байсаар атал хууль зөрчөөд л. Хугацаа гэдгийг бол ер нь бараг байхгүйтэй адил, хуульгүйтэй адилхан юм шиг тооцож явдаг тийм л жишигтэй, практик тогтсон шүү дээ. Ийм нөхцөлд сонгуулийг хугацаагүй болгож тавьчихаар, уг нь энэ чинь бараг Үндсэн хуулийн юм шүү дээ. УИХ-д төлөөлөлтэй байх гэдэг бол сонгогчдын эрх болохоос биш УИХ-ын шийдэх асуудал биш байхгүй юу. Тэр сонгогчдын эрхийг хангахын тулд уг нь УИХ энэ хууль, орчноо сайжруулах ёстой юм байгаа юм. 


Би хувьдаа хугацаагүй болгож байгаа зүйлийн эсрэг байна. Ямар нэгэн байдлаар хугацаа байх ёстой. Тэр хугацаа нь дотор яах вэ зүгээр тодорхой хэмжээний шилжилт байхыг үгүйсгэхгүй. 30 хоног гэдэг чинь Сонгуулийн ерөнхий хороонд өгч байгаа хэтэрхий их хугацаа юм биш үү. УИХ шийдэх хугацаа нь болохоор хязгааргүй. Сонгуулийн ерөнхий хороо нь болохоор 30 хоног гэдэг чинь бүтэн сар Сонгуулийн ерөнхий хороо суух гээд байна шүү дээ. Сонгуулийн ерөнхий хороонд нөхцөл байдлыг судлах хугацаа өгөх юм бол бараг долоо юм уу, 14 хоногийн дотор өгөх ёстой шүү дээ. Яагаад гэвэл нөхөн сонгуулийн чинь нөхцөл байдал тодорхой болж байгаа нөхцөлд. УИХ бол ямар нэгэн байдлаар хугацаа байх ёстой. Тэгэхгүй бол энэ бол Үндсэн хуулиасаа бүр халиад даваад явчихлаа шүү дээ. 


Д.Дондог: - Тэгэхээр одоо уг нь улс төрийн намын бүлгүүд дээр. Би бас энд тайлбар хэлэхгүй бол санаачилсан хүнтэй холбоотой юм шиг ойлгогдоно шүү дээ. Улс төрийн намуудын нөгөө бүлгүүд дээр ярьж тохирсоны дагуу л энэ хууль орж ирж байгаа шүү дээ. 


Дараагийнх нь Д.Одхүү гишүүн. 


Д.Одхүү: - Үндсэн хуулийг ингэж өөр өөрийнхөөр ойлгож, өөр өөрийнхөөрөө тайлбарлаад, тэр тусмаа бүлгүүдийн хоорондын тохироо гэж ярьж болохгүй ээ. Үндсэн хууль бол үндсэн хууль. Сая их тов тодорхой хэллээ шүү дээ. Үндсэн хуулийн эрх зүйн асуудал. Төлөөлөлтэй байх гэдэг нь иргэдийн өөрийнх нь хуулиар олгогдсон эрх. УИХ зөвхөн тодорхой хугацааг нь товлох л хэрэгтэй болохоос биш тэр хугацааг өөрсдийн дураар байлгах тийм эрх байхгүй. Энэ ямар түвшинд яаж яригдсаныг мэдэхгүй. Ямар ч гэсэн энэ дээр энэ бол буруу гэсэн, буруу жишиг бий болгоно. 


Хагас жил, нэг бүтэн жил бодоод байж болно шүү дээ. Эсвэл 2 жил. 2012 он хүртэл байгаад байж болохоор ийм л юм харагдаж байна. Тэгэхээр энэ тодорхойгүй юм гэдэг бол өөрөө тодорхойгүй л байдал. Тэгэхээр ямар ч гэсэн хугацааны хязгаарлалт байх ёстой. Энийг оруулах ёстой. Тэгэхгүй тохиолдолд энэ хуулийг хэлэлцэж болохгүй гэсэн ийм байр суурьтай байна. 


Д.Дондог: - Су.Батболд гишүүн. 


Су.Батболд: - Энэ урд нь бас зөндөө л нөхөн сонгуулиуд явагдаж байсан л даа. Тэгээд завсарлагааны хугацаанд гэнэтхэн ийм асуудал гардаг, янз бүрийн нөхцөл байдал үүсдэгтэй холбоотойгоор яг энэ одоогийн байгаа хуульд заасан хугацаагаар явуулж болдоггүй юм байх даа. Тийм учраас ер нь яах вэ гишүүдийн гаргаж байгаа саналыг би бас ойлгож л байна л даа. Тодорхой хугацаа байх ёстой. Магадгүй жил болж ч магадгүй гэсэн болгоомжлолыг ойлгож байна. Одоо хэдүүлээ хэлэлцэх асуудлыг нь шийдчихээд, хэлэлцүүлгийн явцад шаардлагатай гэх юм бол одоо 3 сарын дотор нөхцөл байдлыг харгалзан 3 сарын дотор ч гэдэг юм уу тиймэрхүү байдлаар оруулчих юм бол завсарлагааны хугацаа үндсэндээ 2 сараас хэтэрдэггүй учраас 3 сар гэх юм бол бараг болох юм болов уу гэж бодоод. Тийм учраас хэлэлцэх эсэхийг нь дэмжээд явчихъя. Тэгээд бусад нарийн ширийн юмнуудыг нь бид бүлгүүд дээр сайн яриад тохирсон учраас хийчихвэл яасан юм бэ гэсэн саналтай байна. 


Д.Дондог: - Н.Энхболд гишүүн. 


Н.Энхболд: - Санал ер нь ойролцоо байна даа. Гэхдээ түрүү түрүүчийн нөхөн сонгуулиуд бол дандаа л ямар нэгэн шалтгаанаар хууль нь зөрчигдөөд тэгээд нүдээ аниад өнгөрөөд ингээд яваад ирсэн юм байгаа. Энэ бол амьдрал өөрөө энэ хууль бас нэг зохицуулалт хийхгүй бол болохгүй байна гэдгийг харуулж байгаа. Энэнээс ч үүдэлтэй ярьж байгаад энэ хуулийг санаачилсан гэж ойлгож байгаа. 


Хугацааны хувьд бол зарчмын хувьд тэр хязгаартай байх нь зүйтэй гэдэгтэй би санал нэг байна. Энийг хэлэлцэх явцын дундаа хоёр талаасаа ярьж байгаад ямар хугацаанд сонгуулиа явуулах вэ гэдгээ ярьж болох байх гэж бодож байна. Тэгэхээр хэлэлцэх эсэхийг нь дэмжээд түрүүчийн чуулганд яахаас өмнө ярихгүй бол одоо Сонгуулийн ерөнхий хороо бэлтгэл ажлаа хангах, за тэгээд дараа дараагийн юмнуудыг тодорхойгүй болгоод орхиж явж болохгүй ээ. Санал бол бүгдээрээ хуучин юм нь болохгүй байна гэдгийг энэ дээр нэгдэж байна. Тэгэхээр энэ байдлаа өөрчлөх нь зүйтэй байхаа гэж бодож байна. 


Зүгээр Үндсэн хуульд иргэд төлөөлөлтэй байна гэсэн болохоос төлөөлөлтэй байхыг нь заавал богино хугацаанд шийдэж байх ёстой гэсэн юм байхгүй л дээ. Тэгэхээр энэ санаачилсан улсуудыг Үндсэн хууль зөрчсөн юм оруулж ирсэн юм шиг ингэж ярьж байгаа нь бол хэр зохимжтой юм бол. Нэг хоёр гишүүний хэлдэг асуудал байх. Үндсэн хуулийн цэц хэлдэг газар нь хэлдэг ёстой байхаа. Гишүүд бол эрхийнхээ хүрээнд л энэ асуудлыг хуулийн хүрээнд оруулж ирсэн гэж бодож байна. 
 


Д.Дондог: - Д.Энхбат гишүүн. 


Д.Энхбат: - Ер нь бол нэг ийм сэтгэгдэл төрж байна л даа. Монгол Улсын аль ч иргэн, байгууллага хуулийг мөрдөн сахин биелүүлэх ёстой. УИХ яг хууль биелүүлж чадахаа болингуутаа өөрөө хуулиа өөрчилдөг. Энэ бол зүгээр л ёс зүйн асуудал. Тийм учраас УИХ бол үнэхээр энэ байдлыг ойлгож байгаа бол зөвхөн энэ тохиолдлоос болж хуулийг өөрчлөх ёсгүй. Миний бодлоор бол зарчмын хувьд өөрчлөөд, магадгүй үнэхээр энэ зарчмын асуудал байвал дараагийн сонгуулиас эхэлж мөрдөх нь зүйтэй. Эсрэг тохиолдолд яг өөртөө хамаарсан зүйлийг л тэр дор нь өөрчлөөд байдаг, бусад монголын бүх иргэн, байгууллагынхыг болохоор биелүүлэхийг шаардаад байдаг. Ийм байж болохгүй. Тийм учраас нэгэнт л хууль гаргасан бол үүнийгээ мөрдөх ёстой. Харин үнэхээр ийм асуудал байгаа бол түүнийг дараа дараагийнхаа алхмуудад ингээд шийдээд явах ёстой. 


Д.Дондог: - Х.Тэмүүжин гишүүн. 


Х.Тэмүүжин: - Яг энэ хууль хэлэлцэж байгаатай холбогдуулаад Сонгуулийн ерөнхий хорооноос бас нэг иймэрхүү санал тавиад байсан. Одоо байгаа хууль яг энэ нөхөн сонгууль, зохицуулсан хууль дээр чинь зөрчилдөөнтэй хэдэн хугацаа байна гээд. 


Нэгдүгээрх нь болохоор тэр 54.4.1 дээр тойргийн хороог 14 хоногийн өмнө байгуулна гээд заасан байгаа юм билээ. Гэтэл тойргийн хороо байгуулагдаагүй байхад нэр дэвшигч нэрээ бүртгүүлэх гээд байгаа юм. Тийм учраас 20-иос доошгүй хоногийн өмнө байгуулагдана гэж хугацааг нь нааш нь татаж өгөхгүй бол нэр дэвшигч нь тодорчихоод байдаг, бүртгэх сонгуулийн байгууллага нь байгуулагдахгүй байх тийм нөхцөл үүсчихээд байна л даа. 


Хоёр дахь нь болохоор хэсгийн хороог 10 хоногийн өмнө гэснийг 15 гэж наашлуулахгүй бол 10 хоногийн өмнө нэрсийн жагсаалтыг сонгогчиддоо танилцуулна гэсэн зохицуулалтууд байгаа байхгүй юу. Тэгээд нөгөө хороон засаг дарга нэрсийн жагсаалтдаа үлдэж өгнө гэсэн чинь өгөх байгууллага нь бас байгуулагдаж амжаагүй байдаг. Тэгэхээр энийг нь наашлуулах хэрэгтэй юм шиг байна. 


Огт зохицуулагдаагүй нэг заалт байгаад байгаа нь нөгөө нөхөн сонгууль зарласан нам, улс төрийн бүлгийг бүртгэх зохицуулалт, хугацаа нь байхгүй байгаа юм. Би зарласнаас хойш 5 хоногийн дотор ч байдаг юм уу тэр хугацаа нь шийдэж өгөхгүй бол энэ хугацаа нь байхгүй байна. Нэг мөсөн иймэрхүү зохицуулалтуудыг нь бас цуг хамтад нь хийгээд өгсөн нь дээр байх гэж бодож байна. 


Д.Дондог: - За ойлголоо. Тэгэхээр саяны Х.Тэмүүжин гишүүний ярьж байгаа санал бол энэ хуулийн өөрчлөлтийг хийсэн ч хийгээгүй ч ийм нөхцөл байдал үүссэн ийм заалттай байна гэсэн тайлбарыг хэлж байна. Тийм ээ. Яагаад гэвэл өнөөдөр өглөө Сонгуулийн ерөнхий хорооныхон бас надад ярьсан. Тэгээд энэ хууль дээрээ энийг хэлэлцэж байх явцдаа харин нэмээд шийдчих боломж байна уу, үгүй юу гэж байгаа юм. Тэгэхээр би бол Тамгын газрынхныг одоо бас энэ хэлэлцүүлгийн явцад, ялангуяа анхны хэлэлцүүлэг хийх үед энийг хэлэлцүүлэх боломж байна уу, үгүй юу. Нөгөө үзэл баримтлал юмнаас нь зөрөөд илүү гараад явчихна уу, үгүй юу гэдгийг судлаачээ гээд хэлсэн байж байгаа. Одоо бол хэлэлцэх эсэхийг ярьчихаад, нэмэлт оруулж болохоор байвал шууд хийгээд, болохгүй бол дахиж хууль өргөн барихгүй болохгүй юм байна гэж ингэж ойлгоод байж байгаа. 


Ингээд гишүүд үгээ хэлээд үндсэндээ дууслаа. Энэ бол Их Хурал юу гэдэг юм өөрсдөө л хамаарна, одоо юу гэдэг юм энэ хуулийн төсөл батлагдчихаад, нэмэлт өөрчлөлт орчихоор зэрэг учир зүггүй хугацаагаар хойшлогдох юм биш. Амьдралтай жаахан ойртож, хууль хэрэггүй байхаас л гарах үүднээс хийж байгаа юм. Энийг хийхээр Үндсэн хууль зөрчигдөнө гэсэн ойлголт байхгүй л дээ. Богино хугацаанд ч бай, их хугацаанд бай тогтоогоод явж чадаж л байвал тэр Үндсэн хууль нэг их зөрчигдөөд байхгүй гэдэг үүднээс барьсан. 


Ингээд гишүүд саналаа хэлчихлээ. Одоо санал хураалт явуулъя. 


Д.Одхүү: - Санал хураалтын томъёоллыг хугацааг нь хязгаарлаж тавина гэж тэмдэглэсэн маягтайгаар байвал бид дэмжихэд бэлэн байна. 


Д.Дондог: - Тэгэхээр дүгнэлтэд та бүгдийн саяны хэлсэн үгнүүдийг бид тусгана шүү дээ. Байнгын хорооны санал, дүгнэлтэд тусгана. Тэгээд одоо бол УИХ-ын сонгуулийн тухай хуульд өөрчлөлт оруулах тухай хуулийн төслийн нэмэлт, өөрчлөлтийг чуулганаар хэлэлцүүлье. Хэлэлцэх эсэхийг дэмжиж байгаа гишүүд гараа өргөе.


12-оос 10 гишүүн дэмжлээ. 


Сонгуулийн ерөнхий хорооныхонд баярлалаа. Илтгэгч нь Су.Батболд гишүүн. 


Уг асуудлыг 11 цаг 15 минутад хэлэлцэж дуусав. 

Гурав. Монгол Улсын Их Хурлын тухай хуульд нэмэлт, 

өөрчлөлт оруулах тухай болон Монгол Улсын Их Хурлын 

чуулганы хуралдааны дэгийн тухай хуульд нэмэлт,

өөрчлөлт оруулах тухай хуулийн төслүүд

(хэлэлцэх эсэх)


Д.Дондог: - Гурав дахь асуудал. УИХ-ын тухай хуульд нэмэлт, өөрчлөлт оруулах тухай хууль болон УИХ-ын чуулганы дэгийн тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх. Мөн энэ гурав дөрөв хоёрыг би нэг тайлбар хэлье. Дөрөв дэх асуудал УИХ-ын гишүүн Р.Гончигдорж, Н.Энхболд нарын санаачилсан УИХ-ын чуулганы хуралдааны дэгийн тухай хуульд нэмэлт, өөрчлөлт оруулах тухай болон Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах хуулийн төслүүдийг УИХ-ын чуулганы дэгийн тухай хуультай нэгтгэн хэлэлцье гэсэн ийм саналтай байгаа юм. Гурав, дөрөв бол хоёулаа нэг асуудлыг хөндсөн, хоёр өөр санаачлагчтай. Тийм учраас танилцуулгуудыг нь цуг сонсох уу, тийм ээ. За тэгье. 


Ингээд УИХ-ын чуулганы дэгийн тухай хуульд нэмэлт, өөрчлөлтийн товч танилцуулгыг хийе. Ө.Энхтүвшин дарга бас тодорхой шалтгаанаар гадагшаа явсан учраас энэ асуудлыг бас би танилцуулах үүрэг ногдож байна. Ажлын хэсгийг Ө.Энхтүвшин дарга хариуцан ажиллаж байсан. Би товч танилцуулга хийе. 


УИХ-ын тухай хууль, УИХ-ын чуулганы хуралдааны дэгийн тухай хууль гэж хоёр салгаж оруулж ирж байгаа. Тус тусад нь. Нэгдүгээрт, УИХ өөрөө хуралдааны хугацаа бол яах вэ ерөнхий агуулга бол бид нарт ингээд тулаад байгаа. Зарим нэг гацаанд ордог ийм асуудлуудыг л тусгасан байгаа. Тухайлбал юу гэдэг юм УИХ өөрийнхөө төсвийг өөрсдөө бүрэн боловсруулаад, хэлэлцүүлээд, батлуулаад гаргахад учир дутагдалтай байх жишээтэй. Хуралдааны хугацаа хаврын чуулган, намрын чуулган сунжраад, хоёр чуулганы хооронд нэг юм уу, хоёр өдөр гардаг байх жишээтэй. Мөн энэ хоёр асуудлыг тусгасан. Одоо өөрчилж. Тухайлбал чуулганы хуралдаан 10 сарын 1-нээс эхлээд 2 дугаар сарын 10-ны хооронд гээд тогтоогоод өгье. Хаврын ээлжит чуулган 4 сарын 5-наас эхлээд 7 сарын 1-ний хооронд тогтоогоод өгье гэж зааж байх жишээтэй. 


Нэг удаа УИХ-ын дарга бас хуралдааныг сунгаж хуралдуулж болно. Тэр 14 хоногоор байя гээд зааж өгсөн байх жишээтэй. Ерөнхийлөгчийн болон УИХ-ын орон нутгийн сонгуулийн сонгогчдын нэрсийн жагсаалт, бүртгэлийн хяналтын асуудал эрхэлсэн Бүртгэлийн хяналтын дэд хороо байгуулъя гэж. Энэ бол урьд нь бас нэлээд яригдсан. Ялангуяа намрын чуулганы үед их яригдсан. УИХ-ын гишүүнд хандаж ирүүлсэн өргөдөл, гомдол, санал хүсэлтийг хянан шийдвэрлэдэг асуудлыг эрхэлсэн Өргөдөл, гомдлын дэд хороо байгуулъя гэж. Энэ хоёр дэд хороог байгуулъя гэдэг асуудал тавигдсан. Өнгөрсөн парламентын үед энэ Өргөдөл, гомдлын дэд хорооны хуулийг өргөн барьсан байсан. Асуудлыг. 


Мөн одоо зарим Байнгын хорооны харъяалах асуудлын хүрээнд хамаарах асуудалд нэмэлт, өөрчлөлт оруулж байна. Цөмийн энерги ашиглах, цацаргын хамгаалалт, аюулгүй байдлыг хангах бодлого, газрын нэгдсэн сангийн бодлого, зохицуулалт, газрын кадастр, зураглал, жендерын тэгш байдлыг хангах бодлого, газрын эдийн засгийн үр ашгийн бодлого гэсэн асуудлуудыг Аюулгүй байдал, гадаад бодлогын байнгын хороо, Байгаль орчин, хүнс, хөдөө аж ахуй, Нийгмийн бодлого, боловсрол, соёл, шинжлэх ухаан, Эдийн засгийн байнгын хорооны эрхлэх асуудлын хүрээнд нэмж тусгахаар болсон байгаа. Ийм гол гол өөрчлөлтүүдийг УИХ-ын хуульд нэмэлт, өөрчлөлт оруулъя гэсэн байгаа. 


УИХ-ын чуулганы хуралдааны дэгийн тухай хуульд хэд хэдэн өөрчлөлт оруулахаар зааж байна. Энд бол нэгдсэн хуралдаан болон Байнгын хорооны хуралдааны явцад завсарлага авах хугацааг 1 цагаас илүүгүй байлгая гэж байгаа. Тодорхой асуудлуудаар хэлэлцүүлгийг Байнгын хорооны хуралдаанд 5-аас дээшгүй, нэгдсэн хуралдаанд 7-гоос дээшгүй ажлын өдрөөр хойшлуулъя. Түүнчлэн ямар субъект хэрхэн түр завсарлага авах хэлэлцүүлэг ажиллуулах асуудлыг зохицуулсан заалтыг шинээр тусгая гэж ийм хугацаатай заалтууд тусгаж өгөхгүй бол бидний энэ завсарлага сунжраад бас нэлээн асуудалд бэрхшээл учирдаг гэж үзэж байгаа юм. 


УИХ-ын гишүүний ёс зүйн дүрэм батлагдсантай холбогдуулаад ашиг сонирхлын зөрчилтэй гэж үзсэн асуудлаар санал хураалтад оролцохоос сайн дураар татгалзах тухай асуудлыг зохицуулж өгье гэж байгаа. УИХ батлахаар хуульд заасан, эсвэл хууль хэрэгжүүлэхтэй холбогдсон зохион байгуулалтын шинжтэй асуудлаар шийдвэр гаргах, УИХ-ын цэцэд хүсэлт гаргах, тайлбар гаргах зэрэг асуудлаар тусгайлсан дэг байсан. Тэгээд дэгтэй болгох талаар энд тусгаж өгч байгаа. УИХ-ын гишүүн гаргасан саналаа татан авах, нэгдсэн хуралдааны хэлэлцүүлгийн үед тухайн асуудал хариуцсан Байнгын хорооны дарга, эсвэл түүнийг орлож байгаа гишүүн заавал байлцах тухай асуудал. Асуудал хариуцсан Засгийн газрын гишүүн, эсвэл түүнийг орлож байгаа Засгийн газрын гишүүн зөвхөн нэгдсэн болон Байнгын хорооны хуралдаанд тайлбар хийх тухай асуудлыг одоо зайлшгүй байхаар хийж өгсөн. 


Нэгдсэн хуралдаанд Ерөнхий сайдын мэдээлэл сонсох, цэцийн дүгнэлтэд Үндсэн хууль зөрчсөн гэж дурдсан зүйл заалт нэг бүрээр санал хураалт явуулахтай холбогдсон зохицуулалт хийгдсэн. Тухайлбал Ерөнхий сайдын мэдээлэл сонсож байхад цөөнхийн гишүүд асууна, цөөнх нь асууна, олонхи нь асуухгүй гэсэн заалт байдаг. Энийг хамтарсан Засгийн газрын үед аль аль нь асууж байхаар. 


Мөн төслийн дүгнэлтэд бүхэлд нь санал хураачихаад байгаа юм. Одоо бол зүйл заалт бүрээр нь санал хурааж байх зохицуулалтыг хийе гэж ингэж үзэж байгаа. Олон улсын гэрээг соёрхон батлах тухай одоогийн хуулийн дэгийг олон талт болон хоёр талт олон улсын гэрээнд аль алинд нь хамруулж байхаар болон бусад шаардлагатай зохицуулалтуудыг энэ нэмэлт, өөрчлөлтөөр хийж өгсөн гэж ингэж хэлэх байна. 


Товч танилцуулахад ийм байна. Хоёр дахь хуулийн хэсгийн танилцуулгыг Н.Энхболд гишүүн танилцуулна. 


Н.Энхболд: - Энэ Их Хурал хууль тогтоох бүрэн эрхээ хэрэгжүүлэх ажиллагаандаа Үндсэн хуулийн цэцтэй харьцах харилцааг боловсронгуй болгох, Үндсэн хуулийн цэцийн дүгнэлт хэлэлцдэг дэгийг илүү нарийвчилж зохицуулах зорилгоор энэ хуулийн төслийг боловсруулсан юм. Энэ төсөл 5 зүйлтэй. Нэгдүгээр зүйлд Байнгын хороо Цэцийн дүгнэлтийг хэлэлцэхдээ холбогдох хууль, бусад шийдвэрийг Үндсэн хуулийн зөрчилтэй гэж үзсэн заалт нэг бүрийг нь хэлэлцсэн заалт бүрээр хэрэв Үндсэн хуулийн хэд хэдэн заалтыг зөрчсөн бол Үндсэн хуулийн холбогдох заалт тус бүрээр тус тусад нь Үндсэн хууль зөрчсөн гэснийг хүлээн зөвшөөрөх эсэх асуудлаар санал хураалгахтай холбогдсон ийм заалт нэмсэн юм. 


Түрүүн манай дээр ийм тохиолдлууд гарч байсан. Цэцээс дүгнэлт ирдэг. Бүхэлд нь УИХ хүлээн зөвшөөрөх юм уу, хүлээн зөвшөөрөхгүй гэдэг шийдвэр гарчихаар дотор нь байгаа зарим заалтууд нь хөндөгдөөд тэр цэц дээр яриагүй энэ Үндсэн хууль зөрчөөгүй гэсэн утгатай заалтууд нь хүртэ л зөрчсөн юм шиг гарчих ийм тохиолдлууд гараад байсан. Ийм учраас Цэцийн дүгнэлтийн талаар Байнгын хороодоос гарах санал, дүгнэлтэд Цэцийн дүгнэлтийг бүхэлд нь, эсвэл зарим хэсгийг нь хүлээн зөвшөөрөх, эс зөвшөөрөх асуудал гарахтай холбоотой ийм нэмэлт оруулсан байгаа. 


Гуравдугаар зүйлээр нэгдсэн хуралдаанаар холбогдох хуулийг Үндсэн хуулийн зөрчилтэй гэх заал нэг бүрийн талаар Байнгын хорооноос гаргасан санал тус бүрээр санал хураалт явуулахаар өөрчилж байгаа. 


Дөрөвдүгээр зүйлээр нь одоогийн хүчин төгөлдөр үйлчилж байгаа хуулийн холбогдох заалтын дугаарыг өөрчлөхөөр. Дөрөвдүгээр зүйлээр хуулийн хүчин төгөлдөр болсон болон хугацааг нь заахаар тус тус зохицуулсан ийм байгаа. 


Мөн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөлтэй холбогдуулаад Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төсөл боловсруулсан. Энэ төсөлд Үндсэн хуулийн цэцэд маргаан хянан шийдвэрлэх ажиллагааны тухай хуулийн Цэцийн шийдвэрийн агуулга гэсэн 33 дугаар зүйлийн 10 дахь заалтад Цэц шийдвэртээ Үндсэн хууль зөрчсөн гэх хууль, шийдвэрийн заалт тус бүрээр Үндсэн хуулийг зөрчсөн, эс зөрчсөн гэсэн заалт байхаар тусгасан ийм л хуулийн төсөл байгаа юм. Тэгэхдээ энийг одоо энэ ярих гэж байгаа Дэгийн тухай хуульд нэмэлт, өөрчлөлт оруулах тухай энэ зүйлтэй хамтраад хэлэлцэж болохоор хууль санаачлагчдын хувьд бид үзэж байгаа. Тийм учраас хамтарч хэлэлцүүлээд энийгээ нөгөө хуульд багтаагаад гаргахад бас татгалзах зүйлгүй гэж ингэж хууль санаачлагчийн зүгээс үзэж байна. Баярлалаа. 


Д.Дондог: - Ингээд танилцуулгууд хийгдэж дууслаа. Асуулттай гишүүд асуултаа асууя. Ч.Сайханбилэг гишүүн. 


Ч.Сайханбилэг: - Баярлалаа. Өчигдөр орой УИХ дахь Ардчилсан намын бүлэг хуралдсан. Тэгээд бид бүхэн 10 асуудал хэлэлцсэний нэг нь өнөөдрийн манай Төрийн байгуулалтын байнгын хорооны 3 дахь асуудал байгаа юм. Энэ бол Их Хурлын тухай хуульд нэмэлт, өөрчлөлт оруулах тухай хууль, чуулганы хуралдааны дэгийн тухай хуульд нэмэлт, өөрчлөлт оруулах тухай 2 хуулийн төслийг хэлэлцсэн байгаа. Тэгээд бүлэг энэ хоёр асуудал дээр бүлгийн гишүүд санал нэгдэж дүгнэлтээ гаргасан байгаа. 


Нэгдүгээрт, бид бүхэн энэ Их Хурлын багц хуулиудыг, гурван хуулийг гурвууланг хамтад нь хэлэлцэх нь зүйтэй гэдэг шийдвэр гаргасан. Энэ хоёр хууль дээр нэмж УИХ-ын гишүүний эрх зүйн байдлын тухай хуулийн асуудлыг хамт ярилцах нь зайлшгүй асуудал болсон байна гэдэг дээр бүлгийн гишүүд санал нэгдсэн байгаа. 


Хоёрдугаар ярьсан чухал гол зарчмын асуудал бол өнөөдөр Монгол Улсад парламентэд засаглал тогтож ардчилсан шинэ Үндсэн хууль батлагдсанаас хойш 5 удаагийн сонгууль явсан. Бид бүхэн парламентын ардчиллынхаа үндсэн зарчмуудыг хэзээ ч мартаж болохгүй. Ялангуяа олонхи цөөнхийн энэ үндсэн үйл ажиллагааны зарчим бол үе үеийн парламентуудад үндсэн зарчим нь хадгалагдах ёстой гэдэг энэ байр суурь дээр гишүүд нэгдсэн байгаа. Тийм учраас өнөөдрийн болон ер нь дараа дараагийн парламентүүдэд цөөнхийн өөрийнхөө асуудлыг бас хэлэлцүүлж, энэ цөөнхийн ардчиллыг хүндэтгэх гол зарчим болсон тухайн асуудлаас завсарлага авах энэ үндсэн зарчим хадгалагдах ёстой гэж Ардчилсан намын бүлэг үзсэн. Хууль санаачилсан гишүүд ч гэсэн хууль санаачлахдаа энэ зүйл заалтуудыг өнөөдөр өргөн барьсан хэлбэрээр нь дэмжихгүй гэдгээ байнга илэрхийлсэн гэдгээ бас бүлгийн хуралдаан дээр Ардчилсан намын бүлгийн гишүүд илэрхийлсэн байгаа. 


Тийм учраас энэ нөхцөл байдал арилтал парламент дэх олонхи, цөөнхийн энэ ардчиллын үндсэн зарчим эргэж тогтсон хуулийн төсөл, энэ эрх зүйн орчингоо бий болгож ярих хүртэл УИХ дахь Ардчилсан намын бүлэг энэ Их Хурлын тухай хууль болон чуулганы хуралдааны дэгийн тухай хуульд хэлэлцэх асуудлаас албан ёсоор хуульд заасан эрхийнхээ дагуу завсарлага авах нь зүйтэй гэж үзсэнийг Байнгын хорооны дарга танд уламжилж байна. Харин чуулганы хуралдааны дэгийн тухай хуульд нэмэлт, өөрчлөлт оруулах замаар Үндсэн хуулийн цэцэд маргаан хянан шийдвэрлэх ажиллагааны тухай энэ хуулийг тусад нь үргэлжлүүлээд хэлэлцэх нь зүйтэй гэж үзэж байгаагаа бас энэ дашрамд илэрхийлэхийг хүсэж байна. Тийм учраас Ардчилсан намын бүлгийн өнөөдөр хүчин төгөлдөр үйлчилж байгаа хуулийн дагуу эрхээ эдлэх бололцоог Байнгын хорооны удирдлага гаргаж өгөхийг хүсэж байна. Баярлалаа. 


Д.Дондог: - Нэг зүйл тодруулчих уу? Завсарлахтай холбогдуулаад. Тэгэхээр бүлэг саналаа тавьж байна. Бүлэг дээр энэ заалттай холбогдуулаад нөгөө хойшлуулах хугацаа нь дээрээ та бүхэн ярьж үзсэн юм уу? Жишээлбэл 5 хоног Байнгын хороон дээр, чуулганаас долоо хоногийн хугацаагаар нэг удаа хойшлуулж болно гэдгийг заавал завсарлага авахгүйгээр одоо тэр нь цаашаагаа дахиад хоёр удаа ч байдаг юм уу, ингэж хойшлуулаад, тэгээд бусад асуудлаа хэлэлцээд яваад байдаг маягаар Их Хурал, Байнгын хорооныхоо хурал дээр бүр нэг их гацаачихгүй маягаар яваад байх тийм боломжийг ер нь ярьж үзсэн юм байна уу? 


Ч.Сайханбилэг: - Миний хариулах гэж байсан зүйлийг зүгээр Д.Одхүү гишүүн эмоциороо түрүүлээд хэлчихлээ л дээ. Ажлын хэсэг дахиад энэ хуулийн яг энэ зүйл, заалтыгаа нэг янзлаад эргээд энэ хуулийн төслөө өргөн барих нь зүйтэй гэсэн ийм саналыг гишүүд өчигдөр гаргасан байгаа. 


Д.Дондог: - Д.Лүндээжанцан дарга.


Д.Лүндээжанцан: - Манай намын бүлэг өчигдөр 6, 7 асуудал хэлэлцсэн. Тэрний нэг нь бол энэ Их Хурлын тухай хууль, Дэгийн тухай хууль байсан. Энийг ер нь хэлэлцэх нь зүйтэй гэж. Дотор нь бас санаа оноо зөрүүтэй, засаж янзлах, сайжруулах саналын зөрүүтэй юмнууд байна. Гэлээ гэхдээ энийг хэлэлцэх нь зүйтэй гэсэн ийм санал гаргасан. Тэгэхээр танайх завсарлага авъя гээд, манай хэлэлцье гээд ингээд яваад байдаг. 


Би бол яах вэ нүүр нүүрээ хараад сууж байгаа учраас бие биенээсээ тэртээ тэргүй завсарлагын л асуудал шүү дээ, хамгийн гол маргаан бол. Тэрийг бол мэдэж байна. Гэлээ гэхдээ энэ чинь аливаа асуудлаар цөөнх нь завсарлага аваад байвал одоо би ч гэсэн одоо завсарлага авдаггүй бүлгийн дарга гэдэг тийм шүүмжлэлд орох гээд байна л даа. Танайх нэг асуудал оруулаад ирдэг. Манайх авдаг. Манайх оруулаад ирдэг. Танайх авдаг. Ингээд л байвал одоо энэ төрийн машин юу болох вэ гэдэг дээр л санаа зовоод байгаа юм. 


Голцуу зөвшилцөөд гарч байгаа. Бид тэр болгон завсарлага авахгүй байгаа. Ер нь онолын хувьд ийм байна. Тэгэхээр цаашдаа ер нь яах вэ. Одоо Ерөнхийлөгчийн хориг, Үндсэн хуулийн цэцийн дүгнэлт гээд ингээд олон засах механизмууд цаана нь байж байгаа шүү дээ. Тийм учраас энэ завсарлага авах явдал бас нэг хугацаатай, үндэслэлтэй бас нэлээн нарийн судалж үзэх ёстой асуудал юм болов уу гэж. Дэлхийн улсуудын практикийг бүр нэг бүрчлэн гаргаж үзье. Тэгэхэд бол нээрээ одоо бүр улсууд гайхаад байгаа юм л даа. Нэг нь завсарлага авчихвал тэгээд больчихдог гэхээр чинь хүмүүс гайхаад байгаа юм. Тийм учраас энэ дээр бас Ардчилсан намын бүлэг бас нэг дахин анхаарч үзэх арга байна уу. Энийг ер нь бид нэг тийшээ шийдээд явахгүй бол үүрдийн. Аягүй бол одоо Үндсэн хуулийн, бид их томоор ярьж сүржигнэхийг хүсэхгүй байна. Яг одоо онолын хувьд бол Үндсэн хуулийн хямралд хүргэх ийм аюул учруулж болно шүү дээ. Сүүлдээ үндсэн хуулиараа л энийг шийдэхээс аргагүй байдалд орох ийм байдалд хүргэх. 


Ч.Сайханбилэг: - Тантай санал нэг байна. Үнэхээр бид энэ асуудлыг бол нэг тийш нь гаргаж шийдэх хэрэгтэй. Гэхдээ таны цаашдаа яах вэ гэдэг асуултыг бид өнгөрсөн жил 2008 оны УИХ-ын сонгуулийн дараа хариулсан шүү дээ. Бид хамтарсан Засгийн газраа байгуулсан. Хамтарсан Засгийн газар байгуулсан эрх зүйн орчинд бид ажиллаж байгаа. 4 жил ажиллах болсон гэдгээ өнгөрсөн жил бид энэ сонголтоо хийсэн. Тийм учраас энэ дээр ямар нэгэн кнопны болон суудлын олонхи цөөнхийн асуудал байхгүй. Хамтарсан Засгийн газар байгуулсан гэсэн үндсэн дээрээ үнэхээр бид энэ бүрэн эрхийнхээ хугацаанд бид зөвшилцөх энэ орчиндоо ажиллах л энэ сонголтоо бид өнгөрсөн жил хийсэн. 


Тийм учраас үндсэндээ энэ асуудлыг хангаж байгаа гол хуулийн нэг эрх зүйн орчин бол үнэхээр энэ заалт байгаа юм. Тийм учраас магадгүй 2012 оны Их Хурлын сонгуулийн дараа тодорхой хэмжээгээр бас энэ асуудал хөндөхийг үгүйсгэхгүй. Өнөөдрийн бидний өнгөрсөн жил хийсэн сонголт, энэ эрх зүйн орчин, энэ орчиндоо ажил гэдэг энэ сонголтын дагуу үнэхээр энэ заалт байхаас өөр арга байхгүй. Энийг бол манай бүлгийн хурал дээр гишүүд зөндөө барьсан. 


Д.Лүндээжанцан: - Нямжавын Батбаяр гишүүн одоо энэ завсарлага байхгүй болгоё гэдэг саналыг одоо хугацаатай болгоё гэдэг саналыг өргөн барьсан. Тэр төслөө би татаж аваагүй байхаа гэж бодож байна. 


Ч.Сайханбилэг: - Яг одоо ингээд хүмүүс ярих юм бол Нямжав Батбаяр гишүүний өөдөөс Ц.Нямдорж сайд бас юу гэж хариулсан гээд яриад байх юм бол зөндөө л ярианууд болно. Тийм учраас энэ асуудлаар нэг их хэлэлцүүлэг хиймээргүй. Одоо өнөөдөр үнэхээр үнэхээр хуульд байгаа эрхээ эдлээд явж байгаа энэ бүлгийн санал, дүгнэлтийг хүндлээд энэ Үндсэн хуулийнхаа цэцийн асуудлыг хэлэлцээд яваачээ гэсэн асуудал хэлээд байна шүү дээ. 


Д.Дондог: - Тэгэхдаа Ч.Сайханбилэг дарга аа, нэг юм тодруулмаар байна. Энэ асуудал дээр ажлын хэсэг нь намар байгуулагдаад намрын чуулганаар хэлэлцэж өөрчлөлт оруулъя гэсэн зорилго тавьсан юм билээ шүү дээ. Нөгөөдөх нь явсаар байгаад хаврын чуулган дуусах болдог. Асуудал хэвээрээ байгаад байдаг. 


Ч.Сайханбилэг: - Ажлын хэсэг дээр зөвшилцөөд ороод ир л дээ. Сая бол тэгж чадсангүй шүү дээ. 


Д.Дондог: - Хоёрт, энэ маргаантай юмаа хэлэлцүүлгийн явцад одоо тэгээд нэмэх үү, байлгах уу гэдэг юмаа шийдээд л явбал яасан юм бэ. 


Ч.Сайханбилэг: - Завсарлага авч байна. Төрийн байгуулалтын байнгын хороон дээр энэ асуудлыг хэлэлцэж цэгцлэх үед бид хуульд заасан эрхийнхээ дагуу завсарлага авч байна. Зөвөөр ойлгоочээ гэж байна. 


Э.Мөнх-Очир: - Ч.Сайханбилэг гишүүн ээ, их эвгүй өгүүлбэр хэлээд байна шүү. 2012 оны сонгуулийн дараа өөрөөр ч ярьж магадгүй гэж одоо юу гэсэн үг вэ? Тухайн үеийн олонхи болсон цөөнх болсон төрийн ажил яаж явж болох вэ гэдэг, яаж үргэлжлэл нь байж болох вэ гэдэг дээр бид ярих гэж байна шүү дээ. 


Н.Энхболд: - Би асуух гэсэн юм Ч.Сайханбилэг дарга аа. Танай бүлэг дээр ярихдаа онолын хувьд бол ерөөсөө парламентын зарчим бол утгагүй болж байна энэ заалтаар гэдгийг ярьсан юм байна, тийм ээ. Өөрөөр хэлбэл ерөөсөө ажиллахгүй байж болох бололцоог бүрдүүлж байгаа энэ заалтаа. Энэ бол онолын хувьд парламент ерөөсөө ажиллахгүй байх, нөгөө олонхи цөөнхийн зөвшилцөөд, ойлголцоод юмаа явуулдаг юмыг хүчээр хуулийн заалтаар тур зуур барьж байгаа ийм л асуудлаа гэдгийг ойлгосон юм байна, тийм ээ. Ойлголцож ярьсан юм байна, тийм ээ? Онолын хувьд цэвэр. 


Ч.Сайханбилэг: - Бид онолын хувьд ч ярьсан, 2012 он хүртэл одоо байгаа энэ эрх зүйн орчингоо хүртэл ярьсан. 


Д.Дондог дарга аа, би танаас эцэслээд дахиад нэг зүйлийг хүсье. Ардчилсан намын бүлгээс завсарлага авч байгаа нь өөрөө хэлэлцүүлгийн сэдэв юм уу, одоо энэтэйгээ холбогдуулаад гишүүдийн асуултад хариулт яваад байх энэ дэг бол бас байхгүй шүү дээ. Тийм учраас Байнгын хорооны даргыг, бүлэг хуулийн дагуу авч байгаа энэ эрхийг нь хүлээж авах хэрэгтэй шүү дээ. 


Д.Дондог: - Завсарлага авч байгааг жаахан ойлгох гээд байх шиг байна л даа. Өөр хэлэлцүүлэг яваад байгаа юм байхгүй. Ойлгох гээд, тодруулах гээд байна. 


Ч.Сайханбилэг: - Хангалттай хэллээ шүү дээ. Онолын хувьд нь ч ярилаа. Одоо байгаа нөхцөл байдалдаа ч таарууллаа. 


Уг асуудлыг 11 цаг 30 минутад хэлэлцэж дуусав.

Дөрөв. Монгол Улсын Их Хурлын чуулганы хуралдааны дэгийн 

тухай хуульд нэмэлт, өөрчлөлт оруулах тухай, Үндсэн хуулийн 

цэцэд маргаан хянан шийдвэрлэх ажиллагааны тухай хуульд 

нэмэлт оруулах тухай хуулийн төслүүд 

(хэлэлцэх эсэх)


Д.Дондог: - За ингээд 3 дахь асуудал дээр Ардчилсан намын бүлэг завсарлага авна гэж ингэж байгаа учраас дөрөв дэх асуудлыг нь одоо хэлэлцээд явах уу.


Сая Н.Энхболд гишүүн танилцуулга хийсэн. Одоо асуулт асуух ёстой гишүүд. Асуулттай гишүүд нэрээ өгье. Асуулттай гишүүн байна уу? Дөрөв дэх асуудал дээр. Алга уу? Н.Энхболд, Р.Гончигдорж гишүүн хоёрын. Асуултгүй бол асуултаа тасаллаа. Саналтай гишүүн байна уу? Хэлэлцэх эсэх асуудал. Алга уу? 


За тэгвэл санал хураалт явууллаа. Хэлэлцэх эсэхийг нь ямар ч байсан эхлээд шийдье гэдэг дээр санал хураалт явуулна шүү дээ. Энэ асуудлыг, өөрөөр хэлбэл УИХ-ын гишүүн Н.Энхболд, Р.Гончигдорж нарын санаачилсан УИХ-ын чуулганы дэгийн тухай хуульд нэмэлт, өөрчлөлт оруулах асуудлыг чуулганаар хэлэлцье гэж байгаа гишүүд гараа өргөе. 


14-өөс 12 гишүүн дэмжлээ. Энэ асуудлыг дэмжиж байна. 


Илтгэгч нь Х.Тэмүүжин гишүүн. 


Уг асуудлыг 11 цаг 35 минутад хэлэлцэж дуусав. 

Тав. Олон нийтийн радио, телевизийн Үндэсний 

зөвлөлийн гишүүнээр томилох тухай УИХ-ын тогтоолын
төсөл

Д.Дондог: - Олон нийтийн радио, телевизийн Үндэсний зөвлөлийн гишүүнд нэр дэвшүүлэх тухай УИХ-ын тогтоолын төсөл. Энэтэй холбогдуулаад холбогдох хүмүүсийг уръя. Гишүүд гарч явж болохгүй. Одоо хоёр асуудал үлдсэн. Харьцангуй хугацаа гайгүй болов уу гэж бодож байна. Д.Дорлигжав ажилтай. С.Чинзориг дарга танилцуулах юм байна. Тийм үү? За. Наашаа суучих. 


Олон нийтийн радио, телевизийн тухай хуулийн 21.5.1-д заасныг үндэслэн Олон нийтийн радио, телевизийн Үндэсний зөвлөлийн гишүүнд нэр дэвшүүлэх асуудлыг Монгол Улсын Ерөнхийлөгчийн Тамгын газрын дэд дарга С.Чинзориг танилцуулна. 


С.Чинзориг: - Байнгын хорооны гишүүдийн энэ өдрийн амгаланг айлтгая. Үндэсний радио, телевизийн тухай хуулийн дагуу Үндэсний зөвлөлийн гишүүнд нэр дэвшүүлэх тухай асуудал хэлэлцүүлэхээр Монгол Улсын Ерөнхийлөгчөөс УИХ-д санал оруулсан. Энэ асуудлыг хэлэлцэх өгөхийг хүсэж байна. 


Олон нийтийн радио, телевизийн тухай хуулийн 21 дүгээр зүйлийн 21.6-д заасны дагуу олон нийтийн радио телевизийн Үндэсний зөвлөлийн бүрэлдэхүүнд улс төрийн боловсролын академийн захирал Дамбын Ганбатын нэрийг Монгол Улсын Ерөнхийлөгчөөс нэр дэвшүүлж байна. Д.Ганбатын намтрыг би товч танилцуулъя. 


Д.Ганбат нь 1962 онд төрсөн. Гэр бүл эхнэр, 4 хүүхдийн хамт амьдардаг. 1984 онд ЗХУ-ын Свердловск хотын Уралын их сургуулийг Нийгмийн ухааны багш мэргэжлээр. 1988 онд МУИС-ийг англи хэлний орчуулагч мэргэжлээр. 1996 онд ХБНГУ-ын гадаад худалдааны академийг тус тус дүүргэсэн. 2002 онд Улс төрийн шинжлэх ухааны доктор цол хамгаалсан. 2002 оноос Шинжлэх ухаан, боловсролын яамны улс төрийн шинжлэх ухааны чиглэлээр эрдмийн зэрэг хамгаалах зөвлөлийн гишүүнээр, 2004 оноос Хүний эрхийн үндэсний комиссын орон тооны бус гишүүнээр, 2004 оноос Монголын Улстөрийн шинжлэх ухааны холбооны Ерөнхий нарийн бичгийн даргаар ажиллаж байна. 2006 оноос нээлттэй нийгэм форумын удирдах зөвлөлийн гишүүнээр тус тус сонгогдон ажиллаж байна. Орос, англи, герман хэлтэй. 


Байнгын хорооны гишүүд та бүхнийг үндэсний зөвлөлд нэр дэвшүүлэх асуудлыг хэлэлцэж дэмжиж өгөхийг хүсэж байна. Баярлалаа. 


Д.Дондог: - Баярлалаа. Танилцуулгатай холбогдуулаад асуулт асуух гишүүн байна уу? Хуралдаанд нэр дэвшигч Д.Ганбат оролцож байна. Су.Батболд гишүүн. Өөр асуулттай, Д.Энхбат гишүүн. Ингээд асуулттай гишүүн энэ хоёр хүнээр тасалбар боллоо. Су.Батболд гишүүн асуултаа асууя. 


Су.Батболд: - Хоёр гурван асуулт байна. Нэгдүгээрт нь, энэ Ч.Авдай гуайн нэр явж байсан л даа. Эгүүлэн татах үндэслэл нь юу болсон юм бол. Яагаад эгүүлэн татаж байгаа юм бол гэсэн асуулт байгаа юм. Хоёрдугаарт нь, би нэр дэвшигчээс асуумаар байгаа юм. Энэ нэр дэвшигч анкетээ бөглөсөн байна л даа. Гэхдээ би энийг зүгээр санамсаргүй алдаа юм болов уу гэж бодож байгаа юм. Төрсөн газар гээд II төрөх гээд бичсэн байна л даа. Тэр дээр нөгөө царай зүсний төрхийн төрхөөр бичээд, төрөх газрын төрөхөөр бичээгүй байх юм.Тэгээд энэ зүгээр санамсаргүй алдаа гаргав уу? Эсвэл та ингэж бичдэг юм уу? Эсвэл энэ анкетэд Их Хурлын гишүүдэд тараагдах анкетэд ийм хайхрамжгүй хандсан юм уу гэсэн асуулт байгаа юм. 


Гуравдугаарт, Олон нийтийн радио, телевизийн хуулийг бид 2005 онд батлуулаад ингээд явж байгаа л даа. Аль болох бид улстөрөөс хол байлгая. Олон нийтийн төлөөллийг байлгая гэсэн ийм зарчмаар явж байгаа юм. Тэгээд яах вэ яг хууль анх баталсан тэр үеийн, бидний зорьж байсан юманд хүрэхгүй л байгаа л даа. Өөрөө одоо яг аль салбараас нь нэр дэвшиж байгаа юм. Тэгээд энэ Ерөнхийлөгчийн хувьд бид ангилсан юм байдаг л даа. Ерөнхийлөгч тийм тийм салбараас нэр дэвшүүлнэ гээд. Тэгээд энэ дэвшүүлж байгаа тэр салбарынхаа хүрээнд энэ олон нийтийн радио, телевизийн өнөөгийн үйл ажиллагааг одоо юу гэж үзэж байгаа. Өөрөө ямар байдлаар ажиллах юм бэ гэдэг талаар товчхон хэлэхгүй юу гэсэн ийм гурван асуулт байна. 


Д.Дондог: - Су.Батболд гишүүний асуултад С.Чинзориг дарга хариулъя. 


С.Чинзориг: - Тэгэхээр нэгдэх асуултад хариулъя. Ерөнхийлөгч түүх уламжлал, ёс заншил, соёл урлаг, утга зохиол, шинжлэх ухааны гэсэн ийм дөрвөн чиглэлээр Үндэсний зөвлөлд нэр дэвшүүлдэг ийм субъект. Түүнийхээ дагуу шинжлэх ухааны чиглэлээр энэ удаагийн орон гарсан гишүүний оронд нэр дэвшүүлж байгаа юм. 


Өмнөх нэр дэвшүүлэлтийг 2009 оны 6 сарын 10-ны өдөр Үндэсний зөвлөлийн бүрэлдэхүүнд Ч.Авдай гуайн нэрийг дэвшүүлсэн байсан. Тэгээд шинэ Ерөнхийлөгч энэ хугацаанд Их Хурал энэ асуудлыг хэлэлцэж бүрэн шийдвэрлэгдээгүй байсан учраас 6 сарын 18-нд бүрэн эрх нь хэрэгжиж эхэлсэн шинэ Ерөнхийлөгч өөрийн бүрэн эрхийн дагуу энэ асуудалд хандаж нэр дэвшүүлэх асуудлыг ахиж нэр дэвшүүлж оруулж байгаа юм. 


Д.Дондог: - Хариулт дууссан уу? Д.Ганбат хариулъя. 


Д.Ганбат: - Эхний асуултын хувьд тэр алдаа гарсан байна. Хоёрдугаар асуудал бол шинжлэх ухааны салбараас гэж орж байгаа. Улс төрийн боловсролын академи бол анх байгуулагдсан үеэсээ эхлээд дүрэмдээ энэ шинжлэх ухаан, боловсролын салбарт ажиллах гэж явж байгаа. Тийм учраас хуульд заасны дагуу шинжлэх ухааны салбараас гэж орж ирж байгаа. 


Д.Дондог: - Цаашид юу хийх юм бэ гэдэг асуулт тавигдаж байна. Хоёр дахь асуулт нь байсан гэж байна.


Д.Ганбат: - Мэдээж хэрэг энэ Олон нийтийн радио, телевиз бол энэ өөрөө хуультай байгууллага, өөрөөр хэлбэл үйл ажиллагаа, зорилго бүх юмыг нь хуулиар зохицуулсан байдаг учраас нэгдүгээрт тэр хуулийн зорилгын дагуу тэр хүрээнд ажиллах болно. Энэнээс халиад янз бүрийн юм болохгүй байх. Гол нь энэ шинжлэх ухааны салбар гэсэн утгаар ороод ирсэн юм бол манай академи болон би өөрөө энэ улс төрийн хөгжлийн асуудлаар нэлээн судалгаа хийж ирсэн. Сүүлийн 10-аад жилд бид датабааз сайн болсон байгаа гэж үздэг. Тэр дээр тулгуурлаж бид бас хэд хэдэн дүгнэлтүүд хийсэн л дээ. 


Нэгдүгээрт нь, Монгол Улсын Үндсэн хуулийн үзэл баримтлалын асуудлаар бидний судалгаанд хамрагдсан түвшинд аваад үзэх юм бол гэгээрлийн түвшин их доогуур байна гэдэг нь гардаг. Бусад улс оронд яг манайхтай адилхан энэ шилжилт хийж байгаа улсуудтай харьцуулах юм бол доогуур гэсэн тийм дүгнэлт гардаг. Тийм учраас шинжлэх ухаан гэдэг маань өөрөө зүгээр бие даасан утгаараа биш тэр шинжлэх ухаанаас гарсан, судалгаанаас гарсан үр дүнгүүдийг бид зайлшгүй анхаарах ёстой гэсэн утгаараа би өөрөө орж байна гэж ойлгож байгаа. 

Д.Дондог: - Болсон уу? За Д.Энхбат гишүүн. 


Д.Энхбат: - Д.Ганбатыг бол, за ер нь бол ардчилагч хүн гэдгийг мэднэ. Гэхдээ асууя. Амыг нь аваад. Монголын Үндэсний олон нийтийн радио, телевиз гэж зовлонтой газар байдаг. Хувьсгалт нам ялахаараа Хувьсгалт намын төлөөлөл болчихдог. Ардчилсан нам ялахаараа Ардчилсан намын төлөөлөл болдог. Ер нь олон нийтийн телевиз одоо болтол болоогүй. Иргэний байр сууриар ажилладаггүй. Тийм учраас би Д.Ганбатаас асууж байгаа юм. Одоо яг энэ байдлыг өөрөө засахын төлөө ажиллах уу? Өөрөөр хэлбэл энэ бол яг үнэхээр олон нийтийн телевиз болохын төлөө тууштай ажиллана гэж ам өгч чадах уу л гэж асууж байгаа юм. 


Д.Дондог: - Д.Ганбат хариулъя. 


Д.Ганбат: - Мэдээж айхтар мундаг ам тангараг өгөх нь ганц надаас хамаарахгүй байх. Тэнд олон нийтийн радио, телевиз өөрөө хоёр том институтциэс бүрдэж байгаа. Дээр нь удирдах зөвлөл нь 15 гишүүнтэй байдаг. Гэхдээ мэдээж хэрэг энэ 1992 онд батлагдсан Үндсэн хуулийн хэрэгжилтийн тэр агуулгын хэрэгжилтийн асуудалд бидэнд зөндөө проблем байгааг хэн хэн нь ойлгож байгаа. Мэдээжийн хэрэг хэвлэл мэдээлэл гэдэг Монголчуудын шинэ үнэлэмжийг төлөвшүүлэхэд их чухал үүрэгтэй байх ёстой. Тэр зарчмаас би нэг их айхтар ухраад, хойшлоод, хойш суугаад байх юм байхгүй байхаа. 


Д.Дондог: - Хариулт дууссан уу? Ингээд асуулттай гишүүд асуултаа асууж дууслаа. Үг хэлэх гишүүн байна уу? Санал хэлэх гишүүн. Алга уу? Алга байна. Тэгвэл санал хураалт явуулъя. 


Олон нийтийн радио, телевизийн Үндэсний зөвлөлийн гишүүнд Дамбын Ганбатын нэрийг дэвшүүлэх тухай УИХ-ын тогтоолын төслийг нэгдсэн хуралдаанд оруулж хэлэлцүүлэхийг дэмжье гэсэн томъёоллоор санал хураалт явуулж байна. Саналыг дэмжиж байгаа гишүүд гараа өргөе. 


12-оос 12. Санал нэгтэй дэмжигдлээ. 


За та бүхэнд баярлалаа. Илтгэгч нь Д.Энхбат гишүүн илтгэх үү? Дүгнэлтийг. За баярлалаа. 


Уг асуудлыг 11 цаг 45 минутад хэлэлцэж дуусав. 

Зургаа. Халх голын 1939 оны байлдааны ялалтын 

70 жилийн ойн медаль бий болгох тухай УИХ-ын тогтоолын төсөл 

(анхны хэлэлцүүлэг)


Д.Дондог: - Халх голын 1939 оны байлдааны ялалтын 70 жилийн ойн медаль бий болгох тухай УИХ-ын тогтоолын төсөл, анхны хэлэлцүүлэг. Батлан хамгаалахын сайд хүрэлцэн ирсэн байна. Л.Болд сайдыг энд суухыг урьж байна. Анхны хэлэлцүүлэг. Танилцуулга байхгүй. Танилцуулга бол өгсөн. Эртээд яригдсан. Хэлэлцүүлгийн явцад асуулт байвал асуугаад. Зарчмын зөрүүтэй санал байвал шууд өгөх байвал өгөөд. Санал байна уу гэдгээ одоо л ярина л даа. 


Одоо ингэнэ. Зарчмын зөрүүтэй саналууд гарах учраас тийм зарчмын зөрүүтэй саналтай гишүүн байна уу? Нэг санал ирж байна. Шууд эцсийн хувилбараар баталъя гэдэг шийд өгсөн, тийм ээ. Өөр санал байна уу? Тэгвэл энийг аваад дууслаа шүү. Нэг санал. 


Журмын төслийн 2.2-ын дараа 2.3 дахь заалт нэмье гэж байна. 2.3. Чойбалсан хотын хориглолтын байгууламж, танкын саад барихад оролцсон ахмадууд гээд. Яасан ч муухай бичдэг юм бэ. За уучлаарай, тоглосон юм. Ийм заалт нэмье гэж байна. Тэгээд тоог нь нэмнэ, тийм ээ. Тэгвэл энийг нэг мөр. За яах вэ дээ сүүлд нь бичүүлээд авчихъя. Тоо нь дээр тодорхой саналтай гишүүн байгаа юм уу? Энэ дээр оролцох, өгөх хүмүүсийн тоонд Чойбалсан хотын хамгаалалтын байгууламж, танкын саад барихад оролцсон ахмадууд гэж байгаа юм байна. 


С.Ламбаа: - Би санал байна. Наадахтай чинь холбогдлуулж. Хэрвээ одоо иймэрхүү үг өгүүлбэрээр орох юм бол наадах чинь маш олон хүрээний асуудлууд дээр асуудал босож ирнэ. Яагаад вэ гэхээр энэ чинь яг оролцож байсан улсуудын тухай яригдаж байгаа болохоос биш арын хамгаалалтад байж байсан бүх улсуудын асуудлуудыг хойш нь тавьсан байгаа шүү дээ. Хэрвээ ингээд нэг хашаа хамгаалж байсан гэнэ үү, юу гэнэ вэ, танкын юуг хамгаалж байсан улсуудыг оруулна гэх юм бол би хоол хийгээд арын албанд байсан гэсэн хэдэн зуун хүн байдаг юм. Энийг би Нийгмийн бодлогын байнгын хорооны дарга байхдаа үйлээ барж байсан хүн шүү дээ. Тийм учраас болохгүй. Ийм нарийн заалтууд оруулж болохгүй шүү. 


Д.Дондог: - Д.Одбаяр гишүүн өөрийнхөө саналыг тайлбарлая. Дараагаар нь Э.Мөнх-Очир гишүүн. 


Э.Мөнх-Очир: - Тэр 500 дотор гадаадын, бодвол оросууд энэ тэр ч юм уу, тийм ээ. Гадаадын хичнээн хүнд ер нь олгогдоно гэсэн төлөвлөгөө байгаа вэ? 


Л.Болд: - 350. 


Э.Мөнх-Очир: - Тэгээд 150 нь монголчууд юм уу? 


Л.Болд: - Тийм. 


Э.Мөнх-Очир: - Тэгэхээр наадах чинь хаанахын дайн болоод байна вэ? 


Л.Болд: - Биш ээ биш, энэ чинь угаасаа Халхын голын байлдаанд оролцсон хүмүүс нь..


Э.Мөнх-Очир: - Үгүй ээ үгүй, би нэг юм байна л даа. Юу гэхээр хэдэн онд ч билээ дээ, одоо сайн санахгүй байна. Талийгаач С.Зориг, М.Энхсайхан нар оччихсон Дамбадаржаагийн нөгөө япончуудын шарилыг Япон руу явуулахад төрийн далбаа буулгачихсан тэнд зогсож байсан шүү. Тийм юм гаргав аа. Тэрийгээ та нар сайн бодоорой. Төрийн далбаа буулгасан шүү, тэгэхэд. Тийм юм байж болохгүй шүү. Бид ялсан болохоос ялагдсан газар биш шүү. 


Д.Лүндээжанцан: - Энэ Халх голын дайнтай холбоотой гарцаагүй хүмүүс байдаг юм шиг байна лээ. Яг фронтод элсээгүй ч гэсэн. Тэгэхээр заавал одоо энэ томъёоллоор яахгүй, энэ журамдаа өгнө гэж ойлголцоод, жаахан нэмээд хэдэн медаль. Мөнгө дагахгүй медаль бол гурван мянга, дөрвөн мянгаар л гарна шүү дээ нөхөд минь. 5 мянган төгрөгөөр сайхан медаль хийнэ шүү дээ. 


Д.Энхбат: - Дипломыг нь өөр болгочихвол яасан юм бэ дээ. 


Д.Дондог: - За Д.Одбаяр гишүүн. 


Д.Одбаяр: - С.Ламбаа гишүүнтэй санал нэг байна. Томъёолол дээр анхааръя. Гэхдээ миний санаа юу гэхээр Чойбалсан хотыг тойрсон 6 метр, 4 метрийн хэмжээтэй яг бодитоор 60 гаруй, тэр доторхи юутайгаа, өөр алсын байгууламжтайгаа нийлээд 100 гаруй километр Чойбалсан хотыг тойрсон тийм танкын саад ухсан байхгүй юу Дорнодынхон. Танкын саад гээд том нүхүүд ухсан юм. Тэр нь одоо болтол байдаг байхгүй юу. Тэрийг ухахад оролцсон ахмадууд гэж цөөхөн улсууд байгаа юм. Яагаад гэвэл зарим нь зөвхөн Чойбалсан хоттой холбоотой. Тэр танкын саад. Энийг их зөв томъёолоод оруулаачээ гэж. Би түрүүнд нөгөө хэлэлцэх эсэх дээр асуугаад ерөнхийдөө Батлан хамгаалах яам, Батлан хамгаалахын сайдтай ойлголцсон байхгүй. Томъёол дээр нь та тусал. Тэгээд энийг оруулъя гэж. Нэлээд нь давхардаад дайндаа явчихсан. Нэлээд нь ард талын байгууламжаа цөөн хэд нь яасан. Одоо хамгийн залуу нь 88-тай хэдхэн хүн байгаа байхгүй юу. Энэ зөвхөн Чойбалсан хоттой холбоотой. Тэгээд энийг томъёолоход нь манай гишүүд туслаач. Та бүхнийг би зарчмын хувьд дэмжиж байгаа болов уу гэж ойлгосон байхгүй юу. 


Энэ бол арын албанд хоол цай зөөсөн юм уу, тэр өөр адуу мал туусан тууварчид..


С.Ламбаа: - Д.Дондог гишүүн ээ, энэ дээр би тэгвэл томъёолол нь бол энэ л дээ. Наадах чинь бол зүгээр хот хамгаалалтын тухай асуудал. Тэр дайны үед Чойбалсан хотын хамгаалалтад ажилласан гэсэн утгаар байх юм бол наадах чинь болно. Тэрнээс биш Чойбалсан хотыг одоо тойруулж ухсан тэр окопнуудыг ухсан гээд оруулах юм бол наадах чинь утгаа алдана шүү дээ. Москвагийн хамгаалалт гээд тусгай байдаг байхгүй юу. Яг тэрүүнтэй адилхан. 


Д.Дондог: - Гишүүд ээ ингэе. Д.Лүндээжанцан даргын түрүүний хэлдэг заавал ийм тийм гэхгүйгээр тоог нь жаахан нэмэгдүүлээд гаргаачээ гэдэг дээр тоо тохирчихвол яасан юм бэ? Н.Энхболд гишүүн үгээ хэлье. 


Р.Раш: - Тэгээд бүртгэл, миний үнэмлэх алга болсон, намайг одоо ерөөсөө бүртгээгүй. Би яах аргагүй оролцож байсан юм гээд.


Н.Энхболд: - Би томъёолол дээр санал хэлье. Би нэгдүгээрт, анхны хэлэлцүүлгээр нь батлах нь зүйтэй гэсэн горимын санал оруулж байна. Хоёрдугаарт, журмынхаа томъёолол дээр тэр Чойбалсан хот, нүх, танк ярилгүй зүгээр л дайнд биечлэн оролцсон, ард талд онцгой гавъяа байгуулсан гэсэн юм уу, тийм улсуудыгаа тэгээд л өгөх үед нь үнэхээр тэр гавъяа байгуулсан эсэхийг нь саяны хүмүүс, бусад улсууд. Магадгүй адуу тууж явж байгаад гэнэтхэн бөмбөгдөлтөд өртөөд юм уу, дайрагдаад хамгаалаад гарсан тийм хүмүүс ч гарч магадгүй шүү дээ. Тогтоож чадах л юм бол. Тиймэрхүү ерөнхий томъёоллоор хийчихвэл дараа нь тэр олох ажлыг нь яам холбогдох хүмүүс нь шийдвэрлээд явж болох байх гэж. 


Д.Дондог: - Болж байна уу Д.Одбаяр гишүүн ээ. Ерөнхийдөө саналууд нэг болж байна, тийм ээ. Д.Одбаяр гишүүн ээ, энэтэй чинь холбогдуулаад тоо гарч ирнэ шүү дээ. 


Ч.Сайханбилэг: - Дорнод аймгийн бүх ахмад настнууд бол энэ медалиар шагнагдана гэсэн үг. Тийм учраас Д.Одбаяр гишүүн, Ц.Шинэбаяр гишүүн, П.Алтангэрэл гишүүн гурвуулаа энэ саналыг санаачилсан болоод оруулаад явсан нь зөв байхаа. Гурвууланг нь бичээд л. Тэгээд л Дорнод аймгийн бүх хөгшчүүл нэг медалтай болно гэсэн үг. 


Су.Батболд: - Батлан хамгаалахын сайд ингэмээр байгаа байхгүй юу. Оруулж ирсэн санал чинь бол яг ингээд ахмад дайчид, дайнд оролцсон улсууддаа өгье гэж байгаа байхгүй юу. Тэгээд энэ медалийнхаа үнэ цэнийг нэмэгдүүлье гэж байгаа бол энэ байр сууриа хамгаалж байгаач. Засгийн газрын гишүүдийг байнга хэлээд байгаа шүү дээ. Орж ирээд нэг гишүүн нэг юм хэлэхээр л өө тэгье тэгье гэж гүйгээд л, нэг гишүүн нэг юм хэлэхээр тэгье тэгье гэж гүйгээд л. Тэр бодлого чинь алдагдаад байна. Хэрэв одоо наадахаа ингээд хавтгайруулаад өгчих юм бол наадах чинь ямар хэрэгтэй юм. Бүгдээрээ л. Би ч гэсэн зүүнэ шүү дээ аягүй бол. 131 хүн гэж тооцчихоод чи тэгээд мянгыг хэвлээд өг гэж байгаа бол чи тоогоо нэмж л таараа шүү дээ. Хавтгайруулж өгч л таараа шүү дээ. 


Л.Болд: - Тэр мянгаар ярих асуудал байхгүй ээ. Угаасаа цөөхөн хүний асуудал байгаа байхгүй юу. 


Д.Дондог: - Түрүүн хэлэлцэх эсэхийг ярьж байхад ч гэсэн гишүүд ихэнхи нь тоог нь нэмье гэдэг асуудал гаргаж байсан юм. Тэгээд тэрэнтэй саяны өнөөдрийн гарч байгаа саналууд ерөнхийдөө ижил байна гэж ойлгоод саяны гишүүдийн хэлж байгаагийн дагуу ерөнхий энэ томъёоллоор хураагаад тэгээд одоо тэр олгох журам дээрээ Засгийн газар өөрөө анхаарна биз ээ. Ингээд Э.Мөнх-Очир гишүүн. 


Э.Мөнх-Очир: - Ер нь зүгээр чуулган руу оруулахдаа ч гэсэн тэгж ярихгүй бол бас хот суурин болгон дээр өөрсдийн хамгаалалтын юмнууд байсан шүү. Заавал Чойбалсан хот гэж яваад байх юм байхгүй байхаа. 


Д.Дондог: - Н.Энхболд гишүүний томъёолсон томъёоллоор шүү. Д.Одбаяр гишүүнийхээр биш. Тэгэхдээ Д.Одбаяр гишүүний нэр дээр гэж байна. 


Ингээд асуулт хариулт дууслаа. Гишүүд саналаа хэллээ. Төслийн анхны хэлэлцүүлгийг хийхийг дэмжиж байгаа гишүүд гараа өргөе. 


11-ээс 11 дэмжлээ. 


Н.Энхболд гишүүн сая зарчмын санал гаргалаа. Одоо анхны хэлэлцүүлгээр нь баталъя гэсэн саналыг гаргаж байна. Дэмжиж байгаа гишүүд гараа өргөе. 


11-ээс 11. 


Ингээд Э.Мөнх-Очир гишүүн танилцуулъя. Ингээд Байнгын хорооны гишүүдэд баярлалаа. 


Хуралдаан 11 цаг 55 минутад өндөрлөв.
Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

